
Ўзбекистон ва Қирғизистон 
етакчилари шу кунларда мам-
лакатларимизда кенг нишон-
ланаётган мустақиллик бай-
рамлари муносабати билан 
бир-бирини дилдан қутлаб, 
биродар халқларимизга тинч-
лик-осойишталик, фаровонлик 
ва равнақ тиладилар.

Ўзбекистон — Қирғизистон 
дўстлик, яхши қўшничилик ва 
стратегик шериклик муноса-
батлари изчил мустаҳкамла-
ниб, икки мамлакат ўртаси-
даги кўп қиррали ҳамкорлик 
жадал ривожланиб бораётга-
ни алоҳида мамнуният билан 
қайд этилди.

Жорий йил бошидан ўзаро 
савдо ҳажми 30 фоизга ошди. 
Фаол ҳудудлараро алмаши-
нувлар давом этмоқда, саноат 
кооперацияси бўйича қўшма 
лойиҳалар амалга оширил-
моқда, транспорт алоқалари 

ªЗБЕКИСТОН ВА ¯ИР¡ИЗИСТОН 
ЕТАКЧИЛАРИ БИР-БИРИНИ 

САМИМИЙ ТАБРИКЛАДИЛАР

кенгаймоқда. Муҳим мада-
ний-гуманитар тадбирлар ўт-
казилмоқда.

Суҳбат чоғида Давлат чегара-
ларини делимитация ва демар-
кация қилиш масалалари бўйи-
ча ҳукуматлараро комиссия нинг 
навбатдаги йиғилишини жорий 
йил сентябрь ойи да ўтказишга 
келишиб олинди.

Транспорт ва энергетика 
соҳаларида минтақавий аҳа-
миятга молик устувор инфра-
тузилмавий лойиҳаларни, 
шу жумладан, “Қамбарота-1”  
ГЭСини қуриш лойиҳасини ил-
гари суришга алоҳида эътибор 
қаратилди.

Давлат раҳбарлари, шунинг-
дек, Марказий Осиёда ҳамкор-
ликни мустаҳкамлаш ҳамда 
ШҲТнинг бўлажак  Самарқанд 
саммити кун тартибини муҳо-
кама қилдилар.

ЎзА 

Ўзбекистон Республикаси Президенти 
Шавкат Мирзиёев 31 август куни Қирғиз Республикаси 

Президенти Садир Жапаров билан телефон орқали 
мулоқот қилди.

Ўттиз биринчи август тонги. Бу тонг ўзгача 
шукуҳли. Бу тонгда дунёни кузатмоқ бир гўзал. 
Бобо қуёш нури мўйсафид замин узра ёйилар 
экан, файзли маҳаллаларда ширин ҳаёт шид-
датлана бошлайди. Кайвони бобо-момолар 
қўлини дуога очади, янги ва фаровон ҳаёт 

ОНА ВАТАН ДЕРКИ, УЙ¡ОТГУВЧИ АЛЛА АЙТАМАН...
“Янги Ўзбекистон” боғида Мустақиллигимизнинг 31 йиллигига бағишланган байрам тантанаси бўлиб ўтди

Мамлакатимиз мустақиллигининг 31 йиллиги муносабати билан Ўзбекистон Республикаси 
Президенти Шавкат Мирзиёев номига хорижий мамлакатлар етакчилари, нуфузли сиёсатчи-
лар, таниқли жамоат ва дин арбоблари, етакчи халқаро ташкилотлар ва минтақавий тузил-
малар раҳбарларидан қутлов ва телеграммалар келмоқда.

Мактубларда мамлакатимиз томонидан мустақиллик йилларида эришилган юксак 

ютуқлар ҳамда кейинги йилларда амалга оширилаётган кенг кўламли сиёсий янгиланишлар 
ва ижтимоий-иқтисодий ислоҳотларнинг кенг эътирофга сазовор бўлган улкан натижалари 
алоҳида қайд этилган. Янги Ўзбекистонни барпо этиш мақсадида олиб борилаётган страте-
гик сиёсат тўлиқ қўллаб-қувватланган.

Хорижий етакчилар ва ҳамкорлар амалга оширилаётган конструктив ва проактив ташқи  

сиёсат ўз самараларини бераётганини таъкидлаб, давлатимиз раҳбарининг глобал ва минтақа-
вий хавфсизлик, барқарор ва изчил тараққиётни таъминлаш, ўзаро манфаатли халқаро ҳамкорлик 
ва амалий шерикликни кенгайтиришга қаратилган таклиф ва ташаббусларини юқори баҳолаган.

Табрикномаларда Ўзбекистоннинг кўп миллатли халқига тинчлик-осойишталик, фаровон-
лик ва равнақ тилаклари изҳор этилган.

Жаноби Олийлари!
Мустақиллик куни муносабати билан бутун Ўзбекистон Рес-

публикаси халқига энг самимий табрикларимни билдираман.
Ушбу муҳим тарихий лаҳза барчамизга ҳамжиҳатлик руҳи-

да, бир инсоният оиласи бўлиб ҳаракат қилишимиз зарурли-
гини эслатади.

Ҳар бир мамлакат кўлами миллий чегараларни тан олмай-
диган — COVID-19 пандемиясидан тортиб қашшоқлик, тенгсиз-
лик ва адолатсизлик кескинлашиши, иқлимнинг фавқулодда 
ёмонлашуви, бутун дунёни қамраб олган можароларгача бўл-
ган муаммоларни ҳал этишга ўз ҳиссасини қўшиши зарур.

Ушбу ўта аҳамиятли кунда ишончим комилки, Бирлашган 
Миллатлар Ташкилоти хавф-хатарларга муносиб жавоб бе-
ришда, Барқарор ривожланиш мақсадларига эришишда, барча 
одамлар учун янада фаровон, адолатли ва хавфсиз дунёни 
барпо этишда Ўзбекистон Республикаси халқига таяна олади.

Жаноби Олийлари, Сизга бўлган юксак ҳурмат-эҳтиромим-
ни қабул қилинг.

Антониу ГУТТЕРИШ,
БМТ Бош котиби

Ҳурматли Шавкат Миромонович!
Ўзбекистон Республикасининг миллий байрами — Мустақиллик 

куни муносабати билан самимий табрикларимни қабул қилинг.
Мамлакатингиз иқтисодий ва ижтимоий соҳаларда кенг эътироф 

топган муваффақиятларга эришди. Ўзбекистон жаҳон майдонида 
ҳақли равишда обрў-ҳурматга сазовор бўлмоқда, халқаро кун тарти-
бидаги долзарб масалаларни ҳал қилишда муҳим роль ўйнамоқда.

Давлатларимиз ўртасидаги муносабатлар стратегик шериклик 
ва иттифоқчилик руҳида жадал ривожланиб бормоқда. Биргалик-
даги саъй-ҳаракатлар билан ўзаро манфаатли икки томонлама 
алоқаларни янада кенгайтиришимизга ишонаман. Бу Россия ва 
Ўзбекистоннинг дўст халқлари манфаатларига жавоб беради, 
Марказий Осиё минтақасида барқарорлик ва хавфсизликни таъ-
минлаш мақсадларига мосдир.

Сизга, ҳурматли Шавкат Миромонович, мустаҳкам соғлиқ 
ва муваффақиятлар, халқингизга эса бахт-саодат, фаровонлик 
 тилайман.

Ҳурмат билан,
Владимир ПУТИН,

Россия Федерацияси Президенти

Ҳурматли Президент жаноблари!
Ўзбекистон Республикаси мустақиллигининг 31 йиллиги муносабати би-

лан Хитой ҳукумати ва халқи номидан ҳамда ўз номимдан Сизга ва дўст Ўз-
бекистон халқига самимий табригимни, энг эзгу тилакларимни изҳор этаман.

Сўнгги йилларда Ўзбекистонда давлат қурилиши ва миллий тикланиш 
жадал тараққий топмоқда. Раҳбарлигингиз остида Янги Ўзбекистонни бар-
по этишда катта муваффақиятларга албатта эришилади.

Мен Хитой — Ўзбекистон муносабатларини ривожлантиришга катта 
эътибор қаратиб келаман ва ўртамизда қарор топган намунали амалий 
алоқаларни, шахсий дўстлигимизни қадрлайман. Хитой ва Ўзбекистон 
ўртасида дипломатик алоқалар ўрнатилганининг 30 йиллиги муносаба-
ти билан шуни таъкидлашни истардимки, сиз билан биргаликда мамла-
катларимиз ўртасидаги стратегик ишончни янада мустаҳкамлаш, ўзаро 
ҳамкорликни кенгайтириш, Хитой — Ўзбекистон муносабатларини икки 
мамлакат ва халқ манфаатлари йўлида сифат жиҳатидан янги даража-
га олиб чиқишга тайёрмиз.

Дўст Ўзбекистонга равнақ ва қудрат, унинг халқига эса бахт-саодат, 
 фаровонлик тилайман.

Си ЦЗИНЬПИН,
Хитой Халқ Республикаси Раиси

Ҳурматли Президент жаноблари!
Сизни ва Ўзбекистон халқини 1 сентябрь куни нишонланадиган мустақиллик-

нинг 31 йиллиги билан қутлаш менга катта мамнуният бағишлайди.
Қўшма Штатлар Ўзбекистон билан стратегик шериклик ва ҳар томонлама му-

носабатларни юксак қадрлайди, мамлакатингизнинг мустақиллиги, суверенитети ва 
ҳудудий яхлитлигига содиқ. Ҳукуматларимиз ўртасидаги ҳамкорлик, айниқса, иқти-
содиёт ва хавфсизлик соҳаларида кенгайишда давом этмоқда, чунки Ўзбекистон 
Марказий Осиёда тобора етакчи ўринни эгалламоқда.

Ўтган йилда ҳукуматингиз ислоҳотларни амалга оширишда эришган ютуқлар-
ни юқори баҳолайман. Бу ташаббуслар Ўзбекистон иқтисодиётини диверсифи-
кация қилиш, минтақавий барқарорликни мустаҳкамлаш ва ечимини кечиктириб 
бўлмайдиган иқлим ўзгариши муаммосини ҳал этишни тақозо этади. Ислоҳотлар 
йўли ҳеч ҳам осон эмас — мен сизнинг ғайрат-шижоатингизни олқишлайман. 
Қўшма Штатлар ушбу устувор йўналишларни қўллаб-қувватлашда Ўзбекистон 
билан шериклик қилаётганидан фахрланади ва биз келгусида ҳам яқиндан  
ҳамкорлик қилишдан умидвормиз.

Ҳурмат билан,

МИЛЛИЙ МУСТА¯ИЛЛИК –
ЯНГИ ªЗБЕКИСТОННИНГ МУСТА²КАМ АСОСИДИР

Ўзбекистон Республикаси Президенти Шавкат Мирзиёевнинг Ўзбекистон Республикаси 
давлат мустақиллигининг ўттиз бир йиллигига бағишланган тантанали маросимдаги нутқи

заҳматкашларини алқайди: Илоҳо, юртимизга, 
тинчлигимизга кўз тегмасин! Элимиз, фарзанд-
ларимиз омон бўлсин! Бошлаган ҳар савобли 
ишимизнинг ажрини кўрайлик!

Янги Ўзбекистоннинг ҳар тонги шундай файз-
ли, шукуҳли, эзгу ниятлар билан бошланади.  

Бунда азиз ҳикматлар кўп. Уларнинг аввали ва 
бош асоси Мустақиллик бўлса, жадал давоми 
инсон қадри юксалаётган бугунги ҳаётимиз  
шукронасидир.

Ўттиз биринчи август тонгидан  бошланган 
шу каби ўйлар ҳукумат аъзолари,  

сенаторлар, депутатлар, илм-фан,  маданият 
ва санъат намояндалари, ишлаб чиқариш 
илғорлари, тадбиркорлар, ёшлар, мамлакати-
мизда фаолият юритаётган хорижий давлат-
лар элчихоналари, халқаро ташкилотлар ва-
киллари, кенг жамоатчилик сафида бизни ҳам  

“Янги Ўзбекистон” боғига етаклаб келди.
Муаззам боғда Ватанимиз мустақиллигининг 

ўттиз бир йиллик шонли санасига бағишлан-
ган асосий тантаналар ўтказилиши анъанага  
айланди.

Ассалому алайкум, қадрли ватан-
дошлар!

Муҳтарам меҳмонлар!
Хонимлар ва жаноблар!
Аввало, мана шу муаззам “Янги 

 Ўзбекистон” боғида туриб, сиз, азизларни, 
бутун халқимизни улуғ айём — Мустақил-
лик куни билан чин қалбимдан самимий 
 табриклайман.

Барчангизга ўзимнинг юксак ҳурмат ва 
эҳтиромимни, энг эзгу ва олижаноб тилак-
ларимни изҳор этаман.

Ҳурматли дўстлар!
Бундан ўттиз бир йил муқаддам 

жаҳон харитасида “Ўзбекистон Респуб-
ликаси” деган янги, мустақил давлат 
пайдо  бўлди.

Биринчи Президентимиз муҳтарам 
 Ислом Абдуғаниевич Каримов бошчилиги-
да мамлакатимизнинг миллий мустақил-
лигини дунёга эълон қилдик.

Орадан йиллар, асрлар ўтади. 
 Лекин миллий давлатчилигимизни, 

ўзлигимиз ва инсоний ҳақ-ҳуқуқла-
римизни тиклаб берган, барча ютуқ 
ва марраларимизнинг замини бўлган 
Мус тақиллик куни биз учун, келгуси 
авлодларимиз учун доимо энг улуғ, 
энг азиз байрам бўлиб қолади.

Қадрли юртдошлар!
Охирги олти йил давомида биз Ватани-

миз тараққиётининг янги босқичида кенг 
қамровли ислоҳотларимизни бошлаб, из-
чил давом эттирмоқдамиз.

Ўтган даврда “Халқ давлат идорала-
рига эмас, давлат идоралари халқимизга 
хизмат қилиши керак” деган тамойил фао-
лиятимиз дастурига айланди.

Вазир ва ҳокимлар, депутат ва сена-
торлар, раҳбар ва мутасаддилар, умуман, 
барча-барчамиз, буюк шоиримиз Чўлпон 
айтганидек, халқ ичига кириб, халқдан куч 
олиб, янги ёндашув асосида халқимизга 
хизмат қилмоқдамиз.

Бир ҳақиқатни ишонч билан айтишга бар-
ча асосларимиз бор: бугунги Ўзбекис тон  

— бу кечаги Ўзбекистон эмас. Бугунги 
халқимиз ҳам кечаги халқ эмас.

Мамлакатимиз пандемия ва глобал 
инқирознинг салбий таъсирларига қара-
масдан, эркин, обод ва фаровон ҳаёт қу-
риш йўлидан дадил олға бормоқда.

Ҳаммамиз яхши тушунамизки, бугун 
биз интилаётган Янги Ўзбекистонни бар-
по этиш, Учинчи Ренессанс пойдеворини 
яратиш осон эмас. Бундай улуғ вазифа-
нинг шарти ва мезонлари кўп. Аммо энг 
муҳим ва ҳал қилувчи омил — бу демокра-
тик ислоҳотлар йўлидир.

Шу боис, халқимиз манфаатига тўла 
жавоб берадиган бу йўлдан ҳеч қачон 
ортга қайтмаймиз. Қанчалик қийин бўл-
масин, фақат олдинга қараб борамиз.

Ҳурматли байрам иштирокчилари!
Биз учун инсон, унинг қадр-қиммати 

қанчалик азиз бўлса, унинг хотираси ҳам 
шунчалик муқаддасдир.

Шу сабабли Ватан озодлиги йўли-
да қурбон бўлган ота-боболаримизнинг  

номларини оқлаш, уларнинг фаолияти, 
илмий ва ижодий меросини ўрганиш, хоти-
расини эъзозлашга янада муҳим аҳамият 
қаратмоқдамиз.

Миллий қадриятларимизда алоҳи-
да ўрин тутадиган авлодлар ўртасида-
ги анъаналар давомийлигини сақлаш, 
уруш ва меҳнат фахрийларининг, муҳта-
рам отахон ва онахонларимизнинг ҳаё-
тини янада мазмунли қилиш нафақат 
вазифамиз, аввало, инсоний бурчимизга 
айланмоқда.

Шунингдек, биз Янги Ўзбекистонни бар-
по этишда азму шижоатли ёшларимизни 
халқимизнинг чинакам таянчи ва суянчи, 
деб биламиз.

Фарзандларимиз нуфузли халқаро му-
собақа ва фестиваллар, фан олимпиа-
далари ва танловларда ғолиб бўлиб, 
Ўзбекистон байроғини баланд кўтариб 
келмоқдалар.

Жозеф БАЙДЕН,
Америка Қўшма Штатлари Президенти

ОНА ВАТАН ДЕРКИ, 
УЙ¡ОТГУВЧИ АЛЛА АЙТАМАН...

Бунёдкорлигимиз фалсафасига ҳамоҳанг бар-
по этилган “Янги Ўзбекистон” боғи байрамона тус 
олган: дилларга хуш ёқувчи майин шабада таъ-
сирида гўзал байроқларимиз ҳилпирайди, очиқ 
амфитеатрга ўрнатилган катта мониторларда ис-
тиқлолимизнинг шонли йўллари тасвири кезади, 
миллий давлатчилигимиз тарихининг 3 минг йил-
дан зиёд даврини ўзида акс эттирган Мустақил-
лик монументи улуғвор жилоланади...

Шу соҳир манзара шукуҳи ҳар биримизнинг 
қалбимизга ажиб туйғулар бағишлайди, хаёли-
миз ўтган кунларга оғади. Мустақиллик бизга 
янги ҳаёт ато этди, ижтимоий-иқтисодий, маъна-
вий-маърифий юксалиш даври бошланди. Том 
маънода айтганда, мустақил тараққиётимизнинг 
ўттиз бир йиллик йўли халқимиз ва азиз Вата-
нимизнинг янги тарихига асос солди. Айниқса, 
Ҳаракатлар стратегияси асосида 2017–2021 йил-
ларда эришган ютуқларимиз залвори халқимиз-
ни ҳаётдан рози бўлиб, бугунги ва эртанги кунга 
қатъий ишонч билан яшашга ундади.

Бу йил Ҳаракатлар стратегиясидан Тараққиёт 
стратегияси сари олий ниятлар, катта мақсад ва 
режалар билан қадам қўйдик...

Соат миллари 19.00 га яқинлашиб боради. Бай-
рам тантанаси бошланишига саноқли дақиқалар 
қолди. Амфитеатр саҳни бир зум тин олади. Бошлов-
чи тантанали тадбирга Ўзбекистон Республикаси 
Президенти Шавкат Мирзиёев ташриф буюрганини 
эълон қилади. Байрам иштирокчилари давлатимиз 
раҳбарини қарсаклар билан кутиб олади.

Президент Шавкат Мирзиёев минбарга 
таклиф этилади.

Давлатимиз раҳбари Мустақиллигимизнинг 
ўттиз бир йиллиги билан халқимизни муборак-
бод этади.

— Орадан йиллар, асрлар ўтади. Лекин 
миллий давлатчилигимизни, ўзлигимиз ва 
инсоний ҳақ-ҳуқуқларимизни тиклаб берган, 
барча ютуқ ва марраларимизнинг замини 
бўлган Мустақиллик куни биз учун, келгу-
си авлодларимиз учун доимо энг улуғ, энг 
азиз байрам бўлиб қолади, — деди Шавкат 
 Мирзиёев.

Давлатимиз раҳбари ниҳоятда қалтис ва 
мураккаб бир даврда қатъий сиёсий ирода би-
лан Ўзбекистон мустақиллигини эълон қилиб, 
энг оғир шароитларда катта бунёдкорликларни 
амалга оширган Биринчи Президентимиз Ислом 
Каримов хотирасини ёдга олди. 

Бугун янги ислоҳотлар, тарихий эврилиш ва 
ўзгаришлар оғушидамиз. Президентимиз Шавкат 
Мирзиёев раҳбарлигида халқимиз ҳаётини туб-
дан яхшилаш, ҳар бир юртдошимиз учун муно-
сиб турмуш шароити яратиш, бир сўз билан айт-
ганда, инсон қадрини улуғлаш борасида мисли 
кўрилмаган, бир замонлар барчамиз фақат орзу 
қилган олижаноб ва улуғвор нияту мақсадларга 
эришмоқдамиз.  

Жамиятимизнинг янги қиёфаси шаклланди, 
халқимиз дунёқараши ўзгарди. Бу қутлуғ жиҳат-
ларни ҳар куни ўз ҳаётимизда, кўча-кўйда, обод 
маҳаллаларда, оилалардаги тўкислик муҳитида, 
халқимиз ҳамжиҳатлиги руҳида сезамиз...

Давлатимиз мадҳияси янграйди. Ўзбекона 
чорлов мусиқаси байрам шодиёнаси бошланаёт-
ганидан дарак беради. Катта экранларда юрти-
миз бўйлаб амалга оширилаётган гўзал ўзгариш-
лар манзараси акс этади. Байрам бошланади.

Бу йил халқимиз учун муҳим тарихий санага 

“Янги Ўзбекистонда эл азиз, инсон азиз” ғоя-
си асосида қизғин тайёргарлик кўрилди. Бунда  
Президентимизнинг 2022 йил 1 августдаги 
“Ўзбекис тон Республикаси давлат мустақилли-
гининг ўттиз бир йиллик байрамига тайёргарлик 
кўриш ва уни юқори савияда ўтказиш тўғрисида”ги 
қарори муҳим дастуруламал вазифасини ўтади.

Қўшиқ янграйди: Ўзбекистон жамолингга 
жоним тасаддуқ. Само узра узоқ-узоқларга та-
ралаётган оҳанрабо таъсирида кўз ўнгимиздан 
бугунги ҳаётимиздаги ўзгаришлар ўта бошлайди.

Кейинги олти йил мобайнида маҳаллаларимиз 
янада обод қиёфа касб этди, янги йўллар қурил-
ди, ички йўллар таъмирланди, боғчалар, мак-
таблар бунёд этилди, таълим, соғлиқни сақлаш 
тизими тубдан ислоҳ қилинди, аҳолини уй-жой 
билан таъминлаш сиёсати натижасида минглаб 
юртдошларимиз ўз уйига эга бўлди. Бир сўз билан 
айтганда, бугунги Ўзбекистон кечаги Ўзбекистон 
эмас, бугунги халқимиз ҳам кечаги халқ эмас.

— Албатта, бундай кенг кўламли вазифа-
ларни амалга оширишда олдимизда турли 
қийинчилик ва муаммолар пайдо бўлиши 
табиий ҳол. Лекин ўз тарихида қанча-қанча 
синов ва машаққатларни бошидан кечирган 
мард ва матонатли халқимиз ҳар қандай қи-
йинчиликни енгиб ўтишга қодир. Мен бунга 
қатъий ишонаман, — деди юксак ишонч билан 
Президентимиз.

Давлатимиз раҳбари, шунингдек, байрам тад-
бирида қатнашган хорижий давлатлар элчилари, 
халқаро ташкилотлар вакиллари ва чет эллик 
шерикларга ҳам Янги Ўзбекистон ислоҳотлари-
ни қўллаб-қувватлаётгани учун миннатдорлик 
 билдирди.

Бугун дунё каҳкашонида “Янги Ўзбекистон 
руҳи” пайдо бўлди. Мамлакатимиз тинчликпар-
вар, умумминтақавий бағрикенглик сиёсати би-
лан ҳам довруқ қозонди. Бу жиҳатлар Ўзбекистон 
ташаббуслари юксак доираларда эътироф эти-
лаётгани, халқаро миқёсда қўллаб-қувватлана-
ётгани, қолаверса, бу йил Ўзбекистоннинг ШҲТга 
раислиги йилида қатор тадбирларнинг юқори са-
вияда ва самарадор ўтаётганида ҳам ўз аксини 
топмоқда.

Таъкидлаш жоизки, айни кунларда Самарқанд 
шаҳрида ШҲТ саммитига катта тайёргарлик 
ишлари олиб борилмоқда. Мустақиллик байрами  

арафасида Самарқандда “Буюк ипак йўли” 
халқаро туризм маркази очилиши ҳам фикримиз 
тасдиғи, бунёдкор қудратимиз намойишидир.

Давлатимиз раҳбари халқимиз турмуши фа-
ровонлиги ва хотиржамлигини таъминлаш йўли-
да олдимиздаги 5 та асосий вазифани белгилаб 
берди. Бунда таълим, соғлиқни сақлаш тизими-
ни янада изчил ривожлантириш, одил судловни 
таъминлаш, бизнесни ривожлантириш орқали 
қўшимча иш ўринлари яратиш, камбағалликни 
қисқартириш ва аҳоли даромадларини кўпайти-
риш, шунингдек, аҳолини тоза ичимлик сув билан 
таъминлашга асосий эътибор қаратилади.

Демак, Тараққиёт стратегиясида белгиланган 
вазифалар ижроси фаровон ҳаётимизни таъмин-
лашдек олий мақсадларимиз йўлида ҳар бири-
мизга зўр ғайрат бағишлаб, илҳомбахш куч бўлиб 
давом этаверади. 

Давлатимиз раҳбари байрам нутқида Ўзбекис-
тон ёшлари билан фахрланишини яна бир бор 

таъкидлаб, уларга Учинчи Ренессансни яратишдек 
буюк вазифани уддалашда катта ишонч билдирди.

 Бу эътирофга ҳурмат билан саҳнада:
“Ой Ватаним, бой Ватаним,
Номинг дилга жо Ватаним”, дея куйлайди 

 болалар.
Саҳнада она Ватан сиймоси жонланади.  

У “Уйғотгувчи алла айтаман”, дея ҳар бири-
мизни фидойиликка, жўшқинликка чорлайди. Бу 
мамлакатимизда демократик, конституциявий 
ислоҳотлар руҳига ҳамоҳанг жаранг сочади.

“Янги Ўзбекистон” боғидан тиниқ осмонга 
ранг-баранг мушаклар отилади. Само узра пот-
раган ёғдулар барчанинг қалбига ҳаяжон ула-
шиб, юзидан нур бўлиб ёғилади гўё. Ниятлар, 
орзу-умидлар жўш уради: жондек азиз Вата-
нимиз мустақиллигига, тинчлигига кўз тегма-
син! Бошлаган ишларимиз бардавом, барака-
ли бўлсин! Жамиятимизда инсон қадри улуғ 
бўлаверсин!

Шунинг билан “Янги Ўзбекистон” боғида 
 Мустақиллигимизнинг 31 йиллигига бағишлаб 
ўтказилган тантанали байрам тадбири якунига 
етди. Қутлуғ шодиёналар руҳи юртимиз бўйлаб 
давом этмоқда.

Улуғбек АСРОРОВ,
“Янги Ўзбекистон” мухбири

ХАЛ¯ИМИЗ ОЗОДЛИГИ ЙªЛИДА ªЗ 
ЖОНИНИ ФИДО ¯ИЛГАН АЖДОДЛАРИМИЗ 

ХОТИРАСИ ²АМИША БАР²АЁТДИР
Мустабид ва истилолар даврида заминимизда минглаб бегуноҳ инсонлар 
умри хазон бўлганини, қанча-қанча оилалар пароканда ва хонавайрон бўлиб, 
гўдаклар етим қолганини тарих, бугунги ва келажак авлод ҳеч қачон унутмайди.

Президент Шавкат Мирзиёев 31 август куни 
эрта тонгда Шаҳидлар хотираси хиёбонига 
ташриф буюрди.

Давлат ва жамоат ташкилотлари вакилла-
ри, нуронийлар қатағон қурбонларини ёд этиш 
учун йиғилди. Қуръон тиловат этилиб, ўтганлар 
ҳақига дуо қилинди. Элга ош тортилди.

Ватанимиз фидойиларини айнан Мустақил-
лик байрами кунларида ёд этишда катта маъно 
бор. Бу халққа хизмат ҳеч қачон унутилмасли-
гини, эл-юртимиз озодлиги ва тинчлиги қадрини 
яна бир бор англатади. 

2001 йилдан буён 31 август “Қатағон қур-
бонларини ёд этиш куни” сифатида нишонлаб 
келинмоқда. Жадид боболаримизнинг руҳла-
рини шод этиш, ҳаёти ва меросини ўрганишга 
қаратилган ишлар давом эттирилмоқда. Ўтган 
йили “Қатағон қурбонлари хотираси” музейи 
реконструкция қилинган эди. Қорақалпоғистон 
Республикаси ва барча вилоятларда унинг фи-
лиаллари очилди.

Бу йил музейда жадид талабалар Герма-
нияга ўқишга юборилганининг 100 йиллигига 
бағиш ланган экспозиция ташкил этилди.

Давлатимиз раҳбари музейга кириб, мазкур 
кўргазма билан танишди.

— Бу ерга ҳар гал келиб, эътибор беришимиз 
бежиз эмас. Мустақилликка эришиш осон бўл-
маган. Истиқлолимизга 31 йил бўлгани билан 
боболаримиз 100 йиллар олдин бунга ҳаракат 
қилган. 100 минг ватандошимиз қатағонга уч-
раб, 13 минг нафари шафқатсиз отиб ташлан-
ган. Нима учун? Чунки улар энг катта қаҳра-
монларимиз, миллатнинг хазинаси бўлган.  
2-3 тадан тил билган. Ватанимизни озод қилиб, 
тараққиётга олиб чиқишини билишган. Бу ерда 
худди уларнинг овозлари эшитилгандек бўла-
ди, — деди Шавкат Мирзиёев.

Шулар ҳақда сўзлар экан, Президентимиз 
Қуръони каримдаги оятни ёдга олди. “Оли 
Имрон” сурасининг 169-оятида: “Аллоҳ йўлида 
ҳалок бўлганларни ўлик, деб ҳисобламанг, улар 
тирикдир, Парвардигорлари ҳузурида ризқла-
нишмоқда”, дея марҳамат қилинган.

Халқимиз озодлиги, ҳақиқат ва адолат йўли-
да ўз жонини фидо қилган шаҳид аждодлари-
мизнинг хотираси ҳам ҳамиша барҳаётдир.

Давлатимиз раҳбари ҳали бу тарих охиригача 
ўрганилмагани, қатағон қурбонларини аниқлаш 
ва хотирасини тиклаш бўйича изланишларни 
давом эттириш кераклигини таъкидлади.

— Бутун дунёда бир парча қоғоз бўлсаям, 
қанча маблағ кетсаям, ўзбек миллатига дахл-
дор ҳужжатларни топинглар, деб топшириқ бер-
гандим, — деди Президент. — Охирги йиллар-
да яна қанча қатағон қурбонлари аниқланди. 
Адолат нуқтаи назаридан қаҳрамон боболари-
мизнинг номларини тиклаяпмиз. Ўтган бир йил 
ичида Ўзбекистон Олий суди томонидан 235 
нафар ана шундай ватандошимиз оқланди. Жа-
дид боболаримиз номида музейлар, мактаблар 
ташкил қиляпмиз. Тошкент марказида Абдулла 
Қодирий мактаби қуриб, ҳайкалини ўрнатдик. 
Нима учун? Одамлар ўтганда кўриши, “мен 
кимларнинг авлодиман” деб ўйлаши, асарла-
рини билиши керак. Ёки Чўлпонни тиклаш қан-
дай қийин бўлди? Бугун биз пастга тушинглар, 
халқнинг ичига боринглар, деяпмиз, халқдан 

куч оляпмиз. Чўлпон ҳам шундай деган. Бун-
дай хайрли ишларни тўхтатмаслик керак. Янги 
китоб лар, фильмлар чиқариш зарур.

Давлатимиз раҳбари бу йўлда изланаётган 
заҳматкаш олимларга, зиёлиларга миннатдор-
лик билдирди. Жадидларнинг ҳаёти ва асар-
ларини телевидение ва ижтимоий тармоқлар 
орқали ёшларга етказиш, мактаб дарсларида 
бу мавзуга кенг ўрин бериш зарурлиги таъкид-
ланди. Ўзбекистон халқаро ислом академияси-
да маърифатпарвар боболаримизнинг маъна-
вий меросини ўргатиш бўйича кафедра ташкил 
этиш ташаббуси илгари сурилди.

Маълумки, мустабид тузум фақат жадидлар-
ни йўқ қилиш билан чекланиб қолмаган. Ўтган 
асрнинг 80-йилларида ҳам минглаб ватан-
дошларимиз турли бўҳтонлар билан қамоққа 
олинган, хўрланган.

— Бугун ҳам йўлда ўйланиб келяп ман. 
30-йилларни эски тарих деса, “пахта иши”-чи?! 
Етакчиларимизни қатағон қилиш учун сохта 
айбловлар ўйлаб чиқаришди-ку. Бошқа респуб-
ликаларда йўқмиди камчилик? Бундай аламли 
воқеаларни ҳеч қачон унутиб бўлмайди. Бугун-
гидай байрамларда, тинч-осойишта кунларда 
шуларни ҳам юрагимиздан ўтказиб, ёшлари-
мизга етказишимиз керак, — дея таъкидлади 
Шавкат Мирзиёев.

Дунё нотинч бўлиб бораётгани, бундай ва-
зиятда огоҳ ва вазмин бўлиш кераклиги қайд 
этилди.

— Кўряпсизлар, дунёда рақобат, таҳдидлар 
кучайиб боряпти. Хавф ёнимизда юрибди. 
Бунга тайёр бўлиш учун ҳамиша огоҳ бўлиш 
зарур. Бугунги эмин-эркин ҳаётимизга шук-
рона айтиш билан бирга, эртанги кунимизни 
мус таҳкам қилишимиз керак. Қачон мустаҳкам 
қиламиз? Билимли бўлсак. Агар боболаримиз 
буюклигидан руҳланиб, ҳар бир соҳа бўйича 
таълимни мукаммал қилсак, манаман деган 
давлатдан кам жойимиз йўқ. Болаларимизни 
зўр ўқитсак, натижа биз кутгандан ҳам яхши 
бўлади. Мустақиллигимиз барқарор ва аба-
дий бўлади, — деди давлатимиз раҳбари.

Хиёбондаги рамзий қабр ёнида ҳам Қуръон 
тиловат этилди. Аллоҳдан ўтганларга раҳмат, 
юртимизга тинчлик ва фаровонлик тилаб дуо 
қилинди.

Шундан сўнг Президент Шавкат Мирзиёев 
“Янги Ўзбекистон” боғига бориб, Мустақиллик 
монументи пойига гулчамбар қўйди.

Бу мажмуа 2021 йилда, истиқлолимизнинг ўт-
тиз йиллигига бағишлаб бунёд этилган эди. Унда 
мамлакатимизнинг қадимги тарихидан бош лаб 
то бугунги кунгача бўлган энг муҳим воқеалар, 
буюк аллома ва жаҳонгир боболаримизнинг сий-
молари акс эттирилган. Монументнинг энг юқори 
қисмида Ҳумо қуши тасвирланган.

“Мустақиллик монументи — она Ватанимиз, 
мард ва жасур, тинчликсевар ва меҳнаткаш, 
қаҳрамон халқимиз шарафига бунёд этилган 
буюк обида”, деган эди Шавкат Мирзиёев.

Маросимда Олий Мажлис Қонунчилик пала-
таси ва Сенати, Президент Администрацияси, 
Вазирлар Маҳкамаси, Тошкент шаҳар жамоат-
чилиги вакиллари ҳам иштирок этиб, монумент 
пойига гуллар қўйди.

ЎзА

МИЛЛИЙ МУСТА¯ИЛЛИК – ЯНГИ ªЗБЕКИСТОННИНГ МУСТА²КАМ АСОСИДИР

Яқинда Ҳиндистонда бўлиб ўтган 
жаҳон шахмат олимпиадасида тер-
ма жамоамиз тарихда биринчи марта 
“Олимпия чемпиони” деган юксак ша-
рафга сазовор бўлгани ҳаммамизга 
чексиз ғурур бағишлайди.

Ушбу улуғ айёмда мана шундай 
ақлли, иродаси мустаҳкам, мард ва 
жасур ўғил-қизларимизни, уларнинг 
ота-оналари, устоз-мураббийларини 
ўз номимдан, халқимиз номидан яна 
бир бор қутлаб, уларга янги зафар ва 
омадлар тилайман.

Айни вақтда мамлакатимиз ёшлари 
Туркияда ўтказилган Ислом бирдамлик 
ўйинларида, ҳарбий хизматчиларимиз 
эса, халқаро армия мусобақаларида му-
носиб иштирок этиб, фахрли ўринларни 
эгаллаганлари таҳсинга сазовордир.

Азиз юртдошлар!
Мамлакатимизнинг халқаро май-

дондаги нуфузи ва обрў-эътибори то-
бора юксалмоқда. Биз барча ҳамкор 
давлатлар ва халқаро ташкилотлар 
билан дўстона ва тенг ҳуқуқли ташқи 
сиёсат юритишни давом эттирамиз.

Фурсатдан фойдаланиб, бугунги 
тантанали маросимда иштирок этаёт-
ган чет давлатларнинг муҳтарам элчи-
лари ва халқаро ташкилотлар вакил-
ларини самимий қутлаймиз.

Самарали ҳамкорлик алоқалари-
мизни ривожлантиришга қўшаётган 
катта ҳиссалари учун чин қалбдан та-
шаккур билдириб, уларнинг мамлакат-

Ўзбекистон Республикаси Президенти Шавкат Мирзиёевнинг Ўзбекистон Республикаси давлат 
мустақиллигининг ўттиз бир йиллигига бағишланган тантанали маросимдаги нутқи

лари ва халқларига тинчлик ва фаро-
вонлик тилаймиз.

Ҳурматли дўстлар!
Биз бугун Янги Ўзбекистон тараққи-

ёт стратегиясини жадал амалга ошир-
моқдамиз.

Бизнинг мақсадимиз аниқ ва равшан.
Янги Ўзбекистон:
— ҳар бир фуқаронинг ҳаётини яна-

да яхшилаш мақсадида давлат хиз-
матларидан фойдаланиш учун кенг 
имкониятлар берадиган;

— одамлар ўз муаммолари ҳақида 
очиқ гапириши ва уларнинг ечими учун 
биргаликда ҳаракат қилишларига бар-
ча шароитлар мавжуд бўлган;

— ҳамма учун адолатни сўзсиз 
таъминлаш имкониятини берадиган 
ҳамда фуқаролари ижтимоий мавқеи-
дан қатъи назар, қонун олдида тенг 
бўлган;

— тадбиркорликнинг ривожланиши 
учун зарур шароитлар яратилган дав-
латдир.

Бир сўз билан айтганда, Янги Ўзбе-
кистон деганда, ҳар бир фуқароси учун 
ғамхўрлик қиладиган, очиқ ва адолатли 
жамият ҳам тушунилади.

Ушбу юксак марраларга эришиш учун 
2026 йилгача Тараққиёт стратегияси дои-
расида кейинги ишларимизни 5 та асо-
сий вазифалар бўйича ташкил этамиз.

Биринчидан, таълим соҳасида 
фарзандларимиз замонавий билим ва 
кўникмаларни пухта эгаллашлари учун 
энг қулай шароитлар яратишни изчил 
давом эттирамиз. Бунинг учун мак-

табларнинг ўқув дастурлари, ўқитиш 
услуби, дарсликлар мазмуни тубдан 
қайта кўриб чиқилади.

Ушбу тизим аввал илғор хорижий му-
тахассислар томонидан экспертизадан 
ўтказилиб, кейингина ҳаётга татбиқ эти-
лади. Натижада Янги Ўзбекистон мактаб 
битирувчиси замонавий кўникмаларни 
эгаллаган, ахборот технологияларини 
пухта ўзлаштирган, креатив фикрлайди-
ган, мустақил қарор қабул қила олади-
ган, дунёқараши кенг шахс бўлиб етиша-
ди. Бунинг учун барча ҳудудларимизда, 
айниқса, қишлоқ жойларда мактаблар 
қуриш, уларни малакали педагог кадр-
лар билан таъминлаш масалаларига 
алоҳида эътибор берамиз.

Устоз ва мураббийларнинг ма-
шаққатли меҳнатини рағбатлантириш 
борасидаги ишларимизни янги босқич-
га кўтарамиз.

Имконияти чекланган болалар учун 
инклюзив таълимни ҳар томонлама 
ривожлантирамиз.

Иккинчидан, суд тизими мустақил 
бўлмас экан, жамиятимизда ривожла-
ниш бўлмайди.

Суд идорасига иши тушган ҳар бир 
шахс ушбу даргоҳда қонун ва адолат 
устувор эканига ишонч ҳосил қилиши 
лозим.

Янги Ўзбекистонда ҳар қандай баҳс-
ли масалага адолатли ечим фақат 
одил суд томонидан топилиши керак. 
Судьялар ишига ҳар қандай арала-
шув кескин жазоланади, уларнинг ха-
вотирсиз ишлаши учун барча зарур  

шароитлар яратилади. Қанчалик қийин 
бўлмасин, суд тизимидаги ислоҳотла-
римизни албатта давом эттирамиз.

Учинчидан, дунё тажрибасидан 
маълумки, фақат тадбиркорлик ри-
вожланган давлатда — сифатли таъ-
лим, малакали тиббиёт, фаровон ҳаёт 
ҳамда эртанги кунга ишонч бўлади.

Умуман айтганда, биз қураётган 
Янги Ўзбекистонда бизнесни ривож-
лантириш орқали қўшимча иш ўринла-
ри яратилади, камбағаллик қисқаради, 
аҳоли даромадлари кўпаяди. Бунинг 
учун хусусий мулк ва тадбиркорликка 
халақит бераётган барча тўсиқлар бар-
тараф этилади.

Давлат бошқаруви ислоҳ қилиниб, 
иқтисодиётда давлат иштироки кескин 
камайтирилади.

Биз аҳоли ва тадбиркорларга солиқ 
юкини енгиллаштириш, солиқ тизими-
ни соддалаштириш бўйича ислоҳот-
ларни изчил давом эттирамиз. Бунда 
ҳеч кимга алоҳида имтиёзлар берил-
майди, соғлом рақобат муҳити учун 
барча зарур шароитлар яратилади.

Тўртинчидан, соғлиқни сақлаш 
тизимида аҳолига янада сифатли ва 
малакали тиббий хизматлардан фой-
даланиш имкониятини кенгайтирамиз.

Барча ҳудудларда шошилинч тиб-
бий ёрдам қамровини ошириб, уни 
одамларга янада яқинлаштирамиз.

Мақсадимиз — халқимиз соғлом 
ҳаёт кечириши ва ўртача умр кўриш 
даражасини узайтиришга эришиш.

Бешинчидан, аҳолини тоза  ичимлик 

сув билан таъминлаш масаласи доимо 
диққатимиз марказида бўлади.

Соҳага жалб қилинаётган инвести-
циялар ҳажми кескин кўпайтирилади.

Шу билан бирга, муаммоли ҳудуд-
ларга тоза ичимлик сувини етказиш ва 
сифатини яхшилаш бўйича алоҳида 
дастурларни амалга оширамиз.

Муҳтарам дўстлар!
Албатта, бундай кенг кўламли ва-

зифаларни амалга оширишда олди-
мизда турли қийинчилик ва муаммо-
лар пайдо бўлиши табиий ҳол. Лекин 
ўз тарихида қанча-қанча синов ва 
машаққатларни бошидан кечирган 
мард ва матонатли халқимиз ҳар 
қандай қийинчиликни енгиб ўтишга 
қодир. Мен бунга қатъий ишонаман.

Асосий муаллифи ва ижодкори 
халқимиз бўлган — янгиланаётган 
Конституциямиз бу йўлда мустаҳкам 
ҳуқуқий асос бўлиб хизмат қилади.

Асосий қонунимизни шошилмасдан, 
чуқур ўйлаб, халқимиз билан маслаҳат 
қилиб, фақат умумхалқ референдуми 
асосида қабул қиламиз.

Ишончим комил, Янги Конститу-
ция миз чинакам халқ Қомуси, чина-
кам халқ Конституцияси бўлади.

Ҳурматли тадбир иштирокчилари!
Жаҳондаги бугунги мураккаб вази-

ят биздан ишнинг кўзини билиб, ке-
чаю кундуз фидойи бўлиб, самарали 
меҳнат қилишни талаб этмоқда.

Шу боис, Қуролли Кучларимизнинг 
қудрати ва салоҳиятини юксалтириш 
ҳам устувор вазифамиз бўлиб қолади.

Аскар ва офицерларимизнинг жан-
говар тайёргарлиги, ҳарбий маҳорати, 
ватанпарварлик фазилатларини оши-
ришга янада кўпроқ аҳамият берамиз.

Мана шу қутлуғ кунда Ватан ҳимоя-
сида доимо сергак ва ҳушёр турган 
мард ва жасур ўғлонларимизни чин 
дилдан қутлаб, уларга куч-ғайрат ва 
омадлар тилаймиз.

Азиз ва муҳтарам ватандошларим!
Бугун биз ўз олдимизга улуғвор ва 

юксак мақсадларни қўймоқдамиз.
Ана шундай улкан марраларга етиш 

йўлида кўп миллатли эл-юртимиз янада 
бирлашиб, ягона аҳил оила, ягона халқ 
бўлиб, астойдил ҳаракат қилмоқда.

Бу — биз эришаётган барча ютуқла-
римизнинг мустаҳкам гарови, десак, 
айни ҳақиқатни айтган бўламиз.

Фурсатдан фойдаланиб, ислоҳот-
ларимизни фаол қўллаб-қувватлаб, 
уларни амалга оширишда доимо фи-
дойилик кўрсатиб келаётган меҳнат-
каш, олижаноб ва бағрикенг халқимиз-
га чин дилдан таъзим қиламан.

Сиз, азиз юртдошларимни Ўзбе-
кистон мустақиллигининг ўттиз бир 
йиллик байрами билан яна бир бор 
қутлаб, барчангизга сиҳат-саломатлик, 
оилаларингизга бахту саодат, файзу 
барака тилайман.

Эзгу орзу-ниятларимиз амалга 
 ошсин!

Яратганнинг ўзи барчамизни 
 паноҳида асрасин!

Юртимиз тинч, халқимиз омон, 
 Мустақиллигимиз абадий бўлсин!

Ҳурматли Президент жаноблари!
Сизни Осиё инфратузилмавий инвестициялар банки (ОИИБ) номидан 

Ўзбекистон Республикаси мустақиллиги куни муносабати билан самимий 
табриклашга ижозат бергайсиз.

Сиз, Жаноби Олийларининг қўллаб-қувватлови туфайли ОИИБнинг  
Ўзбекистондаги инвестициявий фаолияти 2019 йилдан жадал суръатда  
ривожланиб бормоқда. Бугунги кунга келиб ОИИБ тўққизта лойиҳага  
1,5 миллиард долларлик инвестиция киритди. 

Алоқаларимиз изчил мустаҳкамланиб бормоқда. Биз энергетика, тран-
спорт ва сув таъминоти каби устувор соҳаларда қатор лойиҳаларни амалга 
ошириш ниятидамиз.

Мустақиллик куни муносабати билан Ўзбекистон халқига энг самимий 
табрикларимни яна бир бор изҳор этаман.

Келгусида мулоқотимиз ва ҳамкорлигимиз давом этишидан умидвормиз. 
Чуқур ҳурмат билан,

Цзинь ЛИЦЮНЬ,
Осиё инфратузилмавий инвестициялар банки президенти

Қутловлар келишда давом этмоқда.

САМИМИЙ ¯УТЛОВЛАР
Ўзбекистон Республикаси 

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ўзбекистон Республикаси 
Президенти
Шавкат Мирзиёев 
Жаноби Олийларига

Ҳурматли Шавкат Миромонович!
Сизни ва бутун Ўзбекистон халқини Мустақиллик куни билан чин қалбим-

дан табриклайман!
Бугун Ўзбекистон Сизнинг раҳбарлигингизда равнақ топаётган давлатни 

барпо этишга қаратилган муҳим сиёсий ислоҳотлар ва ижтимоий-иқтисодий 
янгиланишларни муваффақиятли рўёбга чиқармоқда.

Биз, Қозоғистон замонавий Ўзбекистоннинг ютуқларидан чин дилдан 
хурсандмиз ва серқирра ҳамкорлигимизни кўп асрлик дўстлик, яхши қўш-
ничилик ва ўзаро қўллаб-қувватлаш руҳида янада кенгайтиришга катта аҳа-
мият қаратамиз.

Аминманки, биргаликдаги ишларимиз Қозоғистон — Ўзбекистон стра-
тегик шериклиги ва иттифоқчилиги жадал ривожланишига, шунингдек,  
Марказий Осиё минтақасида барқарорлик ва хавфсизликни мустаҳкамлаш-
га бундан буён ҳам хизмат қилади.

Ушбу файзли кунда Сизга, ҳурматли Шавкат Миромонович, қардош  
Ўзбекистоннинг фаровонлиги ва равнақи йўлидаги масъулиятли фаолия-
тингизда янги муваффақиятлар тилайман!

Ҳурмат билан,
Қосим-Жомарт ТОҚАЕВ,

Қозоғистон Республикаси Президенти

Ҳурматли Шавкат Миромонович!
Давлат байрами — Ўзбекистон Республикасининг мустақиллиги куни би-

лан Сизни муборакбод этаман.
Мустақиллик йилларида Ўзбекистон барқарор, суверен давлат барпо 

этиш, халқ фаровонлиги ва ўзининг халқаро майдондаги нуфузини юксалти-
ришда катта муваффақиятларга эришди.

Сиз кейинги йилларда бошлаган ижтимоий-сиёсий янгиланишлар 
ва иқтисодий ислоҳотлар республика тараққиётининг янги босқичи —  
Янги Ўзбекистон босқичини бошлаб берди. 

Мамлакатларимиз ўртасидаги стратегик шериклик ва ҳамкорликнинг бугун-
ги даражасини юксак қадрлайман. Биргаликдаги саъй-ҳаракатлар билан Қирғи-
зистон ва Ўзбекистон ўртасидаги қардошлик, яхши қўшничилик муносабатлари 
бундан буён ҳам жадал, изчил ривожланиб боришига қатъий ишонаман.

Сизнинг Қирғиз Республикаси ва Ўзбекистон Республикаси ўртасидаги 
ҳамкорликни мустаҳкамлашга қаратилган давлат ташрифи билан Қирғизис-
тонга келишингизни орзиқиб кутмоқдамиз.

Сизга, муҳтарам Шавкат Миромонович, мустаҳкам соғлиқ, давлатчилик 
фаолиятингизда катта муваффақиятлар, қардош Ўзбекистон халқига эса 
тинчлик-осойишталик, фаровонлик ва равнақ тилайман.

Ҳурмат билан,
Садир ЖАПАРОВ,

Қирғиз Республикаси Президенти

Қадрли Шавкат Миромонович!
Тожикистон халқи номидан ва шахсан ўз номимдан Сизга ва бутун қар-

дош Ўзбекистон халқига мамлакатингизнинг миллий байрами — Мустақил-
лик куни билан самимий табрикларим ҳамда энг эзгу тилакларимни етка-
зишдан бағоят мамнунман.

Сизнинг бунёдкорона сиёсатингиз туфайли Ўзбекистон барқарор та-
раққиёт ва равнақ йўлида мисли кўрилмаган натижаларга эришишда давом 
этмоқда, халқаро майдондаги нуфузини дадил мустаҳкамлаб бормоқда.

Биз Тожикистон — Ўзбекистон дўстлик, яхши қўшничилик ва кўп қиррали 
ҳамкорлик муносабатларини юксак қадрлаймиз.

Мамлакатларимиз ўртасидаги бой тарихий анъаналар, чуқур ўзаро ҳурмат 
ва англашувга асосланган муносабатлар бугун изчил ривожланиб, янги қирралар 
очаётгани қувонтиради. Стратегик шериклик доирасида ва иттифоқли ҳамкорлик 
руҳида уларни ҳар томонлама кенгайтиришга катта аҳамият бермоқдамиз.

Ишонаманки, менинг Ўзбекистонга ташрифим давомида эришилган 
келишувлар изчил амалга оширилиши халқларимиз фаровонлиги йўлида 
мамлакатларимизнинг ўзаро манфаатли ҳамкорлигига сифат жиҳатидан 
янги суръат бағишлайди.

Фурсатдан фойдаланиб, Сизга, ҳурматли Шавкат Миромонович, чин қал-
бимдан мустаҳкам соғлиқ ва масъулиятли фаолиятингизда муваффақият-
лар, қардош Ўзбекистон халқига эса тинчлик-омонлик, бардавом тараққиёт 
тилайман.

Доимий ҳурмат билан,
Эмомали РАҲМОН,

Тожикистон Республикаси Президенти

Ҳурматли Шавкат Миромонович!
Туркманистон халқи ва Ҳукумати номидан ҳамда шахсан ўз номимдан 

Сизга ва Сиз орқали Ўзбекистон Республикасининг қардош халқига мамла-
катингиз мустақиллиги куни муносабати билан самимий табриклар ва энг 
эзгу тилакларни етказиш мен учун шараф.

Мустақилликка эришганидан буён ўтган даврда Ўзбекистон сиёсий, 
иқтисодий ва ижтимоий ривожланишда улкан муваффақиятларга эришди, 
халқаро майдонда катта нуфуз топди, минтақавий ва глобал кун тартибида-
ги долзарб масалалар ечимида конструктив роль ўйнамоқда.

Биз, Туркманистонда мамлакатларимиз ўртасидаги ҳамкорликда эри-
шилган натижани юксак қадрлаймиз, уни янада мустаҳкамлаш ва кенгайти-
ришга катта аҳамият қаратамиз.

Ўз навбатида, Туркманистон – Ўзбекистон стратегик муносабатларини фаол 
илгари суриб, қардош халқларимиз фаровонлиги йўлида янги марраларга олиб 
чиқиш учун бундан буён ҳам Сиз билан биргаликда ҳаракат қилишга тайёрман.

Ушбу ёқимли фурсатдан фойдаланиб, Сизга, ҳурматли Шавкат  
Миромонович, мустаҳкам соғлиқ, бахт-саодат, қардош Ўзбекистон халқига 
эса тинчлик, тараққиёт ва равнақ тилайман.

Чуқур ҳурмат ила,
Сердар БЕРДИМУҲАМЕДОВ,

Туркманистон Президенти

Ҳурматли Шавкат Миромонович!
Азиз қардошим!
Мамлакатингиз мустақиллиги куни муносабати билан Сизга ва қардош 

Ўзбекистон Республикаси халқига самимий табригимни, эзгу тилакларимни 
изҳор этиш шарафига муяссар бўлганимдан мамнунман.

Биродар Ўзбекистон суверен тараққиёт йилларида ҳаётнинг барча соҳа-
ларида мисли кўрилмаган ютуқларга эришди, халқаро майдонда юксак ну-
фуз ва ишончга сазовор бўлди.

Туркманистон Ўзбекистон билан ҳар икки томоннинг интилиши орқали ри-
вожланиб, камол топаётган муносабатларни юксак қадрлайди ва ардоқлайди.

Аминмизки, яхши қўшничилик, самимий дўстлик ва ишончга асосланган 
Туркманистон — Ўзбекистон стратегик шериклиги қардош мамлакатларимиз ва 
халқларимиз фаровонлиги йўлида бундан буён ҳам жадал ривожланиб боради.

Ушбу имкониятдан фойдаланиб, Сизга, ҳурматли Шавкат Миромонович, 
мустаҳкам соғлиқ, бахт-саодат, қардош Ўзбекистон халқига эса тинчлик- 
осойишталик, фаровонлик ва равнақ тилайман.

Чуқур ҳурмат ила,
Гурбангули БЕРДИМУҲАМЕДОВ,

Туркманистон Миллий Кенгаши Халқ Маслаҳати Раиси

Муҳтарам Президент жаноблари!
Азиз қардошим!
Ўзбекистон Республикасининг Мустақиллик куни муносабати билан Сиз-

ни ва Сиз орқали қардош ўзбек халқини энг самимий тилакларим ила мубо-
ракбод этаман.

Дўст ва қардош Ўзбекистоннинг мустақиллигини биринчи бўлиб тан ол-
ган мамлакат бўлишдан бағоят хурсандмиз.

Муштарак тарихий ва маданий ришталардан куч олувчи ҳамда бирга-
ликда “Кенг қамровли стратегик ҳамкорлик” даражасига кўтарилган ўзаро 
алоқаларимиз ҳар соҳада жадал ривожланаётгани бизга мамнуният бахш 
этади. Ушбу ҳамкорлик ва шерикликни умумий ҳиссамиз билан янада 
ривож лантириб, чуқурлаштиришимизга ишончим комил.

Фурсатдан фойдаланиб, Сиз, Жаноби Олийларига сиҳат-саломатлик, 
бахт-саодат, дўст ва қардош ўзбек халқига омонлик тилайман.

Режеп Таййип ЭРДОҒАН,
Туркия Республикаси Президенти

Ҳурматли Президент жаноблари!
Ўз номимдан ва Озарбайжон халқи номидан Сизни ва Сиз орқали қар-

дош халқингизни Ўзбекистон Республикаси мустақиллиги куни билан чин 
қалбимдан қутлайман.

Кейинги йилларда Сизнинг раҳбарлигингиз остида биродар Ўзбекистон 
халқи катта тараққиёт йўлини босиб ўтди. Давлатчиликнинг мустаҳкамлани-
ши, мамлакатнинг ижтимоий-иқтисодий ривожланиши, халқаро ва минтақа-
вий ташкилотлар доирасидаги самарали фаолият ҳамда Ўзбекистоннинг 
жаҳон саҳнасидаги нуфузи юксалиши Сизнинг етакчилигингиз, оқилона ва 
узоқни кўзлаган сиёсатингиз туфайлидир.

Озарбайжон — Ўзбекистон муносабатлари халқларимизнинг азалий 
дўстлиги ва умумий маданий илдизларига асосланган. Кўп қиррали ҳам-
корлик, яқин тарихий анъаналар ва мустаҳкам пойдеворга, ўзаро ишонч ва 
кўмакка асосланган стратегик шериклигимиз кенгаяётгани ва ривожланаёт-
гани ғоят қувонарли. 

Аминманки, Озарбайжон ва Ўзбекистон ўртасидаги биродарлик муноса-
батлари биргаликда саъй-ҳаракатлар билан халқларимизнинг манфаатла-
рига мувофиқ бундан буён ҳам кенгайиб, мустаҳкамланиб боради.

Ушбу қутлуғ кунда Сизга мустаҳкам соғлиқ, узоқ умр, фаолиятингизда 
муваффақиятлар, қардош Ўзбекистон халқига эса абадий тинчлик, фаро-
вонлик ва равнақ тилайман.

Ҳурмат билан,
Илҳом АЛИЕВ,

Озарбайжон Республикаси Президенти

Жаноби Олийлари!
Мустақиллик куни муносабати билан Сизга ва Ўзбекистон Республикаси 

халқига энг самимий табрикларимни йўллайман.
Дипломатик муносабатларимиз ўрнатилганининг 30 йиллигини ни-

шонлар эканмиз, мамлакатларимиз ҳамкорлиги турли соҳаларда янада 
 ривожланишига, халқларимиз ўртасидаги дўстлик мустаҳкамланишига  
умид қиламан.

Чин қалбимдан Сизга мустаҳкам соғлиқ ва зафарлар, Ўзбекистон 
Респуб ликасига эса узлуксиз равнақ тилайман.

Юн Сок ЁЛЬ,
Корея Республикаси Президенти

Жаноби Олийлари!
Мустақиллик куни муносабати билан Сиз, Жаноби Олийларига, Ўзбе-

кистон ҳукумати ва халқига Ҳиндистон ҳукумати ва халқи номидан ҳамда 
шахсан ўз номимдан самимий қутлов ва табрикларимни йўллашдан мам-
нунман.

Ҳиндистон ва Ўзбекистон ўртасида анъанавий яқин ва дўстона муноса-
батлар ўрнатилган. Ҳамкорлик алоқалари стратегик шериклик даражасига 
кўтарилиши билан муносабатларимиз янада мустаҳкамланди.

Икки томонлама алоқаларимиз турли соҳаларда кўзга кўринарли дара-
жада тараққий этмоқда. Сизнинг шериклигимизни мустаҳкамлашга қарата-
ётган шахсий эътиборингиз икки томонлама ҳамкорликни кенгайтиришга 
катта ҳисса қўшиб келмоқда.

Фурсатдан фойдаланиб, Сиз, Жаноби Олийларига мустаҳкам соғлиқ, 
омонлик, дўст Ўзбекистон Республикаси халқига эса тараққиёт ва давомий 
равнақ тилаб қоламан.

Жаноби Олийлари, Сизга бўлган юксак эҳтиромимни қабул қилгайсиз.

Драупади МУРМУ,
Ҳиндистон Республикаси Президенти

Ўзбекистон Республикаси мустақиллиги куни муносабати билан Сиз, 
Жаноби Олийларига ва дўст халқингизга самимий табрик ва эзгу тилакла-
римизни йўллашдан беҳад мамнунман.

Фурсатдан фойдаланиб, икки дўст халқларимиз манфаати йўлида турли 
соҳаларда ҳамкорлик олиб боришнинг янги йўлларини очиш, биродар мам-
лакатларимизни боғлаб турувчи дўстлик ва ҳамкорлик алоқаларини янада 
мустаҳкамлашдан манфаатдор эканлигимни билдираман.

Сиз, Жаноби Олийларига сиҳат-саломатлик, бахт-саодат, дўст халқин-
гизга тараққиёт ва фаровонлик тилаб қоламан.

Юксак эҳтиром ила,
Абдулфаттоҳ ас-СИСИ,

Миср Араб Республикаси Президенти

Ўзбекистон Республикаси мустақиллиги куни муносабати билан Сиз, 
Жаноби Олийлари ҳамда мамлакатингизнинг дўст ва биродар халқини чин 
юракдан муборакбод этаман.

Мамлакатларимиз ўртасидаги ҳамкорликнинг ижобий тенденциясини ҳи-
собга олган ҳолда, Эрон Ислом Республикаси ва Ўзбекистон Республикаси 
мутасаддиларининг янада фаол саъй-ҳаракатлари натижасида ҳамда икки 
халқ ўртасидаги тарихий ва маданий муштаракликлар фонида алоқалари-
миз янада ривожланишига гувоҳ бўламиз, деб умид қиламан.

Қодир Эгамдан Сиз, Жаноби Олийларига соғлиқ, муваффақият, Ўзбекис-
тон халқига эса бахт-саодат ва фаровонлик ато этишини сўраб қоламан.

Иброҳим РАИСИЙ,
Эрон Ислом Республикаси Президенти

Жаноби Олийлари!
2022 йил 1 сентябрь — Мустақиллик куни нишонланиши муносабати би-

лан Жанубий Африка Республикаси ҳукумати ва халқи мен билан биргалик-
да Сиз, Жаноби Олийларига, Ўзбекистон Республикаси ҳукумати ва халқига 
энг самимий тилакларимиз ва табрикларимизни йўллаймиз.

Фурсатдан фойдаланиб, Сизга мустаҳкам соғлиқ, мамлакатларимиз ўр-
тасидаги мукаммал дўстлик ришталарини янада кенгайтиришга бўлган ин-
тилишимиз қатъий эканини таъкидлашга ижозат бергайсиз.

Жаноби Олийлари, Сизга бўлган юксак ҳурмат ва эҳтиромимни қабул 
қилгайсиз.

Матамела Сирил РАМАФОСА,
Жанубий Африка Республикаси Президенти

Жаноби Олийлари!
Индонезия Республикаси номидан ва шахсан ўз номимдан Сизни ва 

дўст Ўзбекистон халқини Ўзбекистон Республикаси мустақиллигининг  
31 йиллиги билан дилдан қутлайман.

Мамлакатларимиз ўртасида дипломатик алоқалар ўрнатилганининг 30 
йиллигини нишонлаш доирасида дўстона муносабатимиз келгуси йилларда 
ҳам халқларимиз фаровонлиги йўлида ривожланиб боришига умид қиламан.

Сиз, Жаноби Олийларига ва Ўзбекистон халқига омонлик, саломатлик ва 
равнақ тилайман. Сизга бўлган юксак эҳтиромимни қабул қилинг.

Жоко ВИДОДО,
Индонезия Республикаси Президенти

Ҳурматли Шавкат Миромонович!
Юртингизнинг миллий байрами — Мустақиллик куни муносабати билан 

самимий қутловимни қабул қилинг.
Бугунги Ўзбекистон кенг кўламли иқтисодий ва ижтимоий ислоҳотлар 

йўлидан дадил бориб, ўз фуқаролари фаровонлигининг барқарор ўсиши-
ни таъминламоқда. Марказий Осиёда минтақавий хавфсизлик тизимини 
шакллантиришда муҳим ўрин тутган давлатингизнинг халқаро нуфузи мус-
таҳкамланмоқда.

Беларусь — Ўзбекистон ҳамкорлигининг салмоқли салоҳиятини рўёбга 
чиқаришга интилишимиз халқларимиз ўртасидаги кўп йиллик дўстлик ва 
ўзаро ишонч анъаналарига асосланган икки томонлама муносабатларнинг 
муваффақиятли ривожи кафолатидир.

Сизга, ҳурматли Шавкат Миромонович, мустаҳкам соғлиқ, бахт-саодат, 
ўйлаган ниятларингиз рўёбини, Ўзбекистон Республикаси халқига эса тинч-
лик-осойишталик ва равнақ тилайман.

Ҳурмат билан,
Александр ЛУКАШЕНКО,

Беларусь Республикаси Президенти

Жаноби Олийлари!
Ўзбекистон Республикасининг миллий байрами — Мустақиллик куни 

 муносабати билан самимий табриклайман, мамлакатингиз ва халқингизга 
тинчлик-осойишталик, тараққиёт, фаровонлик тилайман.

Болгария Республикаси Ўзбекистон Республикасини Марказий Осиёдаги 
устувор ва узоқ муддатли ҳамкори сифатида қабул қилади. Мамлакатла-
римиз ўртасидаги муносабатлар икки халқнинг ўзаро манфаатлари йўлида 
дўстлик ва ҳамкорлик руҳида ривожланишда давом этишига ишонамиз.

Жаноби Олийлари, самимий тилакларимни ва Сизга бўлган юксак эҳти-
ромимни қабул қилинг.

Румен РАДЕВ,
Болгария Республикаси Президенти

Ҳурматли Президент жаноблари!
Ўзбекистон Республикаси миллий байрами — Мустақиллик куни муно-

сабати билан самимий табригим ва энг эзгу тилакларимни изҳор этишга 
ижозат бергайсиз.

Венгрия учун Ўзбекистон Марказий Осиё минтақасидаги муҳим сиёсий 
ва иқтисодий ҳамкордир. Сизни ишонтириб айтаманки, биз, Венгрия кўп 
қиррали ҳамкорликни янада мустаҳкамлаш ва мавжуд салоҳиятдан яна-
да самарали фойдаланиш борасидаги интилишимиз қатъий. Аминман, 
мамлакатларимиз ва халқларимиз ўртасидаги дўстона муносабатлар ўза-
ро ишонч га асосланган биргаликдаги ишларимиз учун бундан буён ҳам 
 мустаҳкам асос бўлиб хизмат қилади.

Масъулиятли фаолиятингизда янги муваффақиятлар ва мустаҳкам  
соғлиқ тилайман.

Ҳурмат билан,
Каталин НОВАК,

Венгрия Президенти

Ҳурматли Президент жаноблари!
Ўзбекистон Республикаси миллий байрами — Мустақиллик куни муноса-

бати билан самимий ва эзгу тилакларимни изҳор этишга ижозат бергайсиз.
Ўзбекистон Венгриянинг муҳим сиёсий, иқтисодий ва маданий ҳамкори-

дир. Венгрия — Ўзбекистон ҳамкорлигини кенгайтириш борасидаги бирга-
ликдаги саъй-ҳаракатлар ўзаро манфаатларда тобора кўп натижа келтира-
ётганига гувоҳмиз.

Ишонтириб айтаманки, ҳукуматимиз ўзаро муносабатларни мустаҳкам-
лаш бўйича юқори даражада бошланган стратегик мулоқотни давом эт-
тиришга қатъий интилади. Тез орада Сизни ва ҳурматли рафиқангизни 
Будапештда қутлаш имкониятига муяссар бўлиб, музокаралар орқали шу 
руҳдаги ишларимиз давом этишига ишонаман.

Масъулиятли фаолиятингизда янгидан-янги зафарлар ва мустаҳкам соғ-
лиқ тилайман.

Ҳурмат билан,
Виктор ОРБАН,

Венгрия Бош вазири

Ҳурматли Президент жаноблари!
Словакия Республикаси фуқаролари номидан ҳамда ўз номимдан Сиз 

ва мамлакатингиз халқини миллий байрам — Мустақиллик куни билан 
 муборакбод этаман.

Биз оғир даврда яшаяпмиз. Дунёда ҳануз глобал эпидемия таъсири 
сезилмоқда. Бундан ташқари, иқлим ўзгариши оқибатлари ва шу билан 
боғлиқ ижтимоий-иқтисодий муаммоларга дуч келяпмиз. Шу сабабли бун-
дай вазиятда бирдамлик, демократия қадриятлари ва ҳуқуқ устуворлиги  

Ҳурматли Президент жаноблари!
Қутлуғ сана — Ўзбекистон Республикаси мустақиллигининг 31 йиллиги 

билан Сизни табриклаш менга улкан мамнуният бағишлайди.
Ўзбекистон Республикаси мустақил тараққиёт даврида жамият ҳаётининг 

барча соҳаларида катта муваффақиятлар ва улкан натижаларга эришди. Сиз-
нинг чуқур ўйланган сиёсатингиз остида бугунги Ўзбекистон жадал, очиқ, барқа-
рор ва ҳар томонлама ривожланишнинг юксак намунасига айланди.

Янги Ўзбекистон халқаро ҳамжамиятда юқори нуфузга, ҳурмат-эътибор 
ва эътирофга сазовор бўлган мамлакатдир. Сизнинг раҳбарлигингиздаги 
прагматик, оқилона ички ва ташқи сиёсат туфайли кенг кўламли ислоҳотлар 
амалга оширилди.

Сиз билан 2022 йил май ойида Тошкент шаҳрида ўтган учрашувимни 
алоҳида илиқлик билан эслайман. ШҲТни ҳар томонлама ривожлантириш, 
ташкилотнинг халқаро майдондаги нуфузини, айниқса, бугунги мураккаб 
шароитларда юксалтириш юзасидан Сиз билдирган фикр, ғоялар мен учун 
ғоят қизиқарли ва қимматли бўлди.

Ўзбекистон Республикасининг бугунги кунда Шанхай ҳамкорлик ташки-
лотига раислигини алоҳида қайд этиб, бу борадаги саъй-ҳаракатлар тузил-
мамиз янги тараққиёт босқичига чиқишида муҳим ўрин тутишини алоҳида 
таъкидламоқчиман.

Шубҳасиз, ШҲТнинг бўлажак Самарқанд саммити ўзаро манфаатли кўп 
томонлама ҳамкорлик уфқларини кенгайтириб, ташкилотимиз самарадор-
лиги ва имижини мустаҳкамлашга хизмат қилади.

Фурсатдан фойдаланиб, Сизга, ҳурматли Шавкат Миромонович, 
 мустаҳкам соғлиқ ва олий даражадаги фаолиятингизда янги муваффақият-
лар, Ўзбекистон халқига эса тинчлик-осойишталик, фаровонлик тилайман!

Чуқур ҳурмат ила,
Чжан МИН,

Шанхай ҳамкорлик ташкилоти Бош котиби

Муҳтарам Шавкат Миромонович!
Ўзбекистон Республикаси мустақиллиги куни муносабати билан сами-

мий қутловларимни қабул қилгайсиз.
Ўзбекистон миллий суверенитет йилларида жаҳон ҳамжамиятининг тўлақон-

ли аъзосига айланди, халқаро майдонда кенг эътирофга сазовор бўлди.
Бугун мамлакатнинг ички сиёсати иқтисодиётни модернизация қилиш, дав-

лат ҳаётининг ижтимоий-сиёсий соҳаларини такомиллаштиришга қаратилган.
Сизнинг раҳбарлигингизда олиб борилаётган сиёсат республиканинг 

янада изчил ривожланиши ва аҳоли фаровонлиги юксалишига хизмат қила-
ди. Мустақил Давлатлар Ҳамдўстлиги доирасидаги сермаҳсул ҳамкорлиги-
миз мустаҳкамланиш ва кенгайишда давом этишига қатъий ишонаман.

Сизга, муҳтарам Шавкат Миромонович, мустаҳкам соғлиқ, фаровонлик, 
масъулиятли фаолиятингизда муваффақиятлар, бутун Ўзбекистон халқига 
эса тинчлик-осойишталик ва равнақ тилайман.

Чуқур ҳурмат билан,
Сергей ЛЕБЕДЕВ,

Мустақил Давлатлар Ҳамдўстлиги Ижроия қўмитаси раиси — 
Ижрочи котиби

Ҳурматли Президент Жаноби Олийлари!
Ўзбекистон Республикаси мустақиллигининг 31 йиллиги муносабати 

билан Туркий давлатлар ташкилоти номидан ва ўз номимдан Сизга ҳамда 
қардош Ўзбекистон халқига табригимни, эзгу тилакларимни йўллашдан бе-
ниҳоят мамнунман.

Сўнгги йилларда Ўзбекистон сиёсий, иқтисодий ва ижтимоий тараққи-
ётда улкан марраларни забт этаётганлигини ҳамда халқ фаровонлигини 
ошириш борасида салмоқли ютуқларга эришганлигини алоҳида таъкидлаш 
лозим. Мамлакатни модернизация қилиш, давлатчиликни мустаҳкамлаш ва 
унинг халқаро майдондаги нуфузини оширишга қаратилган саъй-ҳаракатла-
рингиз юксак таҳсинга лойиқдир.

Шуни қатъият билан таъкидлаш лозимки, Ўзбекистон ташкилотимизнинг 
тўлақонли аъзосига айланганидан сўнг Туркий давлатлар ўртасидаги кўп 
қиррали ҳамкорлик янги марраларга эришмоқда.

Ишончим комилки, Ўзбекистонда режалаштирилаётган тарихий саммит 
тинчликни янада мустаҳкамлайди, умумий тилимиз, динимиз ва анъанала-
римизга асосланган кўп асрлик қардошлик ришталари билан боғланган тур-
кий халқларни янада яқинлаштиришга ҳисса қўшади.

Фурсатдан фойдаланиб, ушбу ажойиб дамларда Сиз, Жаноби Олийла-
рига сиҳат-саломатлик, масъулиятли фаолиятингизда омад, қардош Ўзбе-
кистон халқига эса фаровонлик ва равнақ тилайман.

Чуқур ҳурмат ва эҳтиром ила,
Бағдод АМРЕЕВ,

Туркий давлатлар ташкилоти бош котиби 

Жаноби Олийлари!
Сизни Ўзбекистон Республикаси мустақиллигининг 31 йиллиги билан 

чин дилдан қутлаш мен учун катта шарафдир.
Байрам муносабати билан самимий ва энг эзгу тилакларимни изҳор этар 

эканман, Иқтисодий ҳамкорлик ташкилоти ўзининг қимматли ва муҳим аъзо-
си сифатида Ўзбекистон Республикасига катта аҳамият қаратаётганини яна 
бир бор қайд этмоқчиман.

Сиз, Жаноби Олийлари ИҲТ фаолиятини, иқтисодий тараққиёт ва мин-
тақавий интеграция борасидаги саъй-ҳаракатларни қўллаб-қувватлашин-
гизга ишонамиз.

Сиз, Жаноби Олийларига бўлган юксак эҳтиромимни қабул қилгайсиз.
 

Ҳусрав НОЗИРИЙ,
Иқтисодий ҳамкорлик ташкилоти бош котиби

тамойилларига содиқлик муҳим аҳамиятга эга. Таълимни қўллаб-қувват-
лаш, инклюзивлик, атроф-муҳит ҳимояси, барқарорлик ва биохилма-хил-
ликни асрашга фаол ёндашув ҳам муҳим.

Словакия ва Ўзбекистонни азалий дўстлик алоқалари боғлаб турганидан 
мамнунман. Муносабатларимиз бундан буён ҳам иккала мамлакат фаро-
вонлиги йўлида ривожланиб боришига ишонаман.

Ҳурматли Президент жаноблари, Ўзбекистоннинг барча фуқароларига 
мустаҳкам соғлиқ, тинчлик, барқарорлик, демократик ва ижтимоий-иқтисо-
дий тараққиёт тилайман.

Ҳурмат билан,
Зузана ЧАПУТОВА,

Словакия Республикаси Президенти



ИфтИхОР

хОРИЖИй дИПлОМАтлАР фИкРИ

ЭътИРОф

2022 йил 1 сентябрь, 179-сон Кўзгу4

Ўзим ҳам 40 йилдан буён шу комбинат-
даман. Меҳнат фаолиятимни оддий ишчи-
ликдан бошлаганман. Ҳозир мис эритиш 
заводининг металлургия цехи бошлиғи ла-
возимида ишлаяпман. Ўтган йиллар даво-
мида кўплаб воқеаларга гувоҳ бўлдим, ўз-
гаришлар эпкинида бирга ҳаракатландим.

Мустақиллик йилларида заводимизда 
олтин ва кумушни аффинажлаш цехи очил-
гани ёдимда. Кейинги йиллар давомида за-
водимизда кенг кўламли реконструкция ва 
модернизация ишлари амалга оширилди. 
Янги сульфат кислота цехи барпо этилди, 
ҳаво тақсимлаш цехида кислород блоки қу-
рилди. Бошқа цехларда ҳам асбоб-ускуна-
лар замонавийларига алмаштирилди.

Айниқса, охирги йилларда комбинат 
фао лияти мутлақо янги босқичга кўтарил-
ди. Мамлакатимизда саноат соҳаси риво-
жига қаратилаётган эътиборнинг ортиши 
фаолиятимизда ҳам акс этмоқда. Йирик 
инвестиция лойиҳалари асосида комби-
натнинг барча цехларидаги технологиялар-
ни автоматлаштириш, қурилиш-таъмирлаш 
ишлари натижасида ишлаб чиқариш ҳажми 
ошиб боряпти.

Олмалиқ кон-металлургия комбинати 
юртимиздаги рангли металлургия соҳаси-
нинг байроқдорларидан саналади.  Саноат 
ривожида унинг улуши юқори. Бугун комби-
нат корхоналарида молибден, рений, рух, 
кадмий, вольфрам, палладий каби нодир 
ва қимматбаҳо металлар ишлаб чиқарил-
са-да, унинг асосий маҳсулоти мис ҳисоб-
ланади. Геология ишлари натижасида  
Олмалиқда 45 миллион тонна мис захира-
си топилгани ҳам бунинг тасдиғи.

Комбинатда йирик лойиҳа — мисни йил-
лик қазиб олиш ҳажми 65 миллион тонна 
атрофида бўлган янги Ёшлик конини ўз-
лаштириш бошланган. Лойиҳа доирасида 
3-мисни бойитиш фабрикаси қурилиши 
жадаллик билан олиб борилмоқда. Бу мис 
ишлаб чиқариш қувватини янада кенгайти-
ришга қаратилган кенг кўламдаги лойиҳадир.

Менделеев даврий жадвалидан 29-тар-
тиб рақами билан жой олган мис кимёвий 
элементи табиатда нисбатан кам тарқал-
ган. Шу боис, кундан-кунга талаб юқорилаб 

Маҳлиё ЭГАМҚУЛОВА, 
Шароф Рашидов тумани, уй бекаси:
— Фориш туманининг олис тоғли Учма 

 қишлоғида битта оилада қайнотам, қайнонам, 
икки қайин укам, турмуш ўртоғим ва иккита 
фарзандим билан бирга яшардик. Турмуш 
ўртоғим 1994 йилда туғилган. Кўзлари ожиз, 
биринчи гуруҳ ногирони. 

Қишлоқ шароитини яхши тушунасиз. Янги 
уй солишга шароитимиз йўқ эди. Шаҳардан уй 
олиш эса умуман хаёлимизга ҳам келмаган-
ди. Тақдиримизга тан бериб, шундай шароит-
да яшардик. 

Сўнгги йилларда юртимизда мен каби 
қийналганларнинг муаммоларини ҳал этиш-
га, аҳоли турмуш даражасини юксалтириш-
га, айниқса, ёш ва кам таъминланган оила-
ларни уй-жой билан таъминлашга алоҳида 
эътибор қаратиляпти. Қишлоқдошларим-
нинг, шунингдек, кўпгина аҳоли муаммола-
ри ҳал этилаётганини телевизорда кўриб, 
эшитиб бизнинг ҳам кўнглимизда уйли бў-
лиш орзуси уйғонди. 2019 йили имтиёзли 
равишда уй олиш учун Фориш тумани ҳо-
кимиятига мурожаат қилдим. Мурожаатим 
эътиборсиз қолмади. 

Бир кун Фориш туман ҳокимлиги, вилоят 
оила ва хотин-қизлар бошқармаси ходим-
лари уйимизга келиб, оиламиз, шароити-
миз билан танишди. Турмуш ўртоғим улар-
га аҳволимизни тушунтириб, кириб-чиқиш 
осон бўлиши учун иложи бўлса шаҳар ёки 
шаҳарга яқинроқ жойдан уй беришларини 
илтимос қилди. Улар маъқуллаб, 2021 йил-
ги имтиёзли уй олувчилар рўйхатига кири-
тишди. Ниҳоят, биз орзиқиб кутган кунлар 
келди. Ўтган йили Жиззах шаҳри яқинидаги 
Шароф Рашидов туманининг Отчопар мав-
зесидан уч хонали уй олдик. Барча шароит-
лари бор.

40 ЙИЛЛИК ФАОЛИЯТИМ 
КЎЗ ОЛДИМДАН ЎТДИ...

Дунёда машаққатсиз касбнинг ўзи бўлмайди. Аммо конда ишлаш, 
ҳар куни ёпиқ бино ичидаги иссиқ ҳароратда меҳнат қилиш 
кишидан катта сабр-матонат талаб этади. Олмалиқ шаҳрининг 
жануби-шарқида жойлашган Олмалиқ кон-металлургия 
комбинатида эса ҳар куни минглаб ишчилар ана шундай фидойилик 
кўрсатади. Уларнинг аксарияти ноиложликдан эмас, балки ўз 
касбини севиб, меҳр бергани учун узоқ йиллар ишлаб келяпти.

бораётган бу маҳсулот жаҳон миқёсида 
улкан тижорий аҳамиятга эга бутун бошли 
индустрия ҳисобланади. Халқаро эксперт-
лар фикрича, электромобиллар, элек-
тротехника ва қайта тикланувчи энергия 
соҳалари ривожланиши эвазига 2030 йилга 
бориб дунёда мисга талаб 40 фоиз ошиши  
кутиляпти.

Ёшлик-1 кони комбинатнинг энг истиқ-
болли лойиҳаларидан бири бўлиб, унинг 
очилиши Ўзбекистон мис ишлаб чиқариш 
саноатида янги даврни бошлаб беради. 
Бундай йирик лойиҳалар юртимизнинг қим-
матли маъданлар, хусусан, мис қазиб олиш 
ва кончилик салоҳиятидан унумли фойда-
ланиш, хомашё ва тайёр маҳсулот ишлаб 
чиқариб, экспорт ҳажмини оширишга хиз-
мат қилади. Қолаверса, янги барпо этила-
диган объектларда минглаб қўшимча иш 
ўрни яратилади. Демакки, биздан кейинги 
авлод ҳам ишимизни давом эттиради.

Мен комбинатда ишлаб, бугунги саноат 
ривожи, йирик лойиҳаларга гувоҳ бўла-
ётганимдан мамнунман. Катта фабрика, 
металлургия комплексларини бунёд этиш 
бизнинг давримизга тўғри келаётганидан 
қалбимиз фахрга тўлади. Шу билан бирга, 
йиллар давомида тўплаган тажрибам, би-
лим ва салоҳиятимни ёшларга ўргатишга 
доим тайёрман.

Мени давлат мукофотига муносиб  
топганларини эшитиб, очиғи, ҳам ҳайрат, 
ҳам миннатдорлик ҳис этдим. Соҳадаги  
40 йиллик фаолиятим кўз олдимдан ўтди. 
Севимли ишим билан юртимиз саноати 
ривожига ҳисса қўшаётганимдан ғурурлан-
дим. Миллатлараро дўстлик, ҳамжиҳатлик 
ҳукм сураётган шундай Ватанда яшаётга-
нимдан бахтлиман!

Олимжон ШОдМОНОВ,
“Олмалиқ кон-
металлургия комбинати” 
АЖ мис эритиш заводи 
металлургия цехи бошлиғи, 
“дўстлик” ордени соҳиби

ИНСОН £АДРИ УЛУ¢ЛАНАР БУ ЮРТДА
Истиқлолимизнинг 31 йиллиги муносабати билан мустақилликнинг 

қадр-қиммати, халқпарвар сиёсат, ислоҳотлар самарасини ўз тақдирида кечираётган 
юртдошларимиздан айримлари фикрлари билан ўртоқлашди.

Ўзбекистон фуқароси бўлдим

Орзуларим ушалди энди ўз уйим бор

Феруз ШОМУРОДОВ, 
Фориш тумани ҳоким ёрдамчиси:
— Фориш туманининг Ухум қишлоғи-

да туғилганман. Шу ерда ўрта мактабни 
тугатиб, Тожикистон давлат универси-
тетига ўқишга кирдим. Олий маълумот 
олгач, бир неча йил Душанбе шаҳрида 
ишладим. Тўқсонинчи йиллар бошида 
туғилиб ўсган юртимга қайтдим. Аммо  
Ўзбекистон фуқаролигини беришмади. 
Мурожаат қилмаган жойим қолмади. Бари 
самарасиз кетди. Тўғри, иш жойим бор 
эди, эркин юрардим. Аммо  фуқаролигим 
йўқлиги учун ўзимни худди бегонадек ҳис 

этардим. Назаримда, одамлар ҳам менга 
шундай қараётгандек бўларди. Энг алам 
қиладигани, шу ерда туғилиб, вояга етиб, 
маълум вақт бошқа давлатда ўқиб, ишла-
ганим сабабли фуқароликни қайта ололма-
дим. 

Кейин билсам, мендек инсонлар юр-
тимизда жуда кўп экан. Яратганга шукр, 
замон ўзгарди. Мамлакатимизда инсон 
қадри улуғланмоқда. 26 йил деганда Ўз-
бекистон Республикаси фуқароси деган 
шарафли мақомга сазовор бўлдим. Хур-
сандлигимдан кўзларим ёшланди. Бунинг 
катта бахт эканини йиллар давомида 

энди фуқаролик олмасам керак, деган 
ўйда умидсиз яшаган кишилар яхши би-
лади. 

Мен учун шу вақт ичида энг армон бўл-
ган нарса Душанбе шаҳрида яшаган акам-
нинг таъзиясида иштирок эта олмаганим 
бўлди. Тожикистон ва мамлакатимиз ўрта-
сидаги чегаралар очилганидан сўнг оилам 
билан Душанбега бориб, акамнинг қабрини 
зиёрат қилиб келдик. Паспорт олиш жараё-
нида, энди Ўзбекис тон фуқароси сифатида 
бор билимим, кучим ва фаолиятимни шу 
юрт тарақ қиётига бағишлайман, деб ўзимга 
ваъда бергандим. Ниятим амалга ошиб, 
ҳозир Фориш туманида ҳоким ёрдамчиси 
бўлиб ишлаяпман. Маҳаллада тадбиркор-
ликни ривожлантириш, иш ўрни яратиш, 

Хумора ХУДОЙНАЗАРОВА, 
талаба:
— Бу йил 11-синфни битирдим. 

Мактабда аъло баҳолар билан ўқидим. 
Инглиз тилига кўпроқ қизиққанман. 
Келажакда инглиз тили ўқитувчиси 
бўлишни орзу қилганман. Аммо сало-
матлигим сабаб, шу йил бир неча бор 
Тошкентдаги Болалар гематологияси, 
онкологияси ва клиник иммунологияси 
марказида даволандим. Шукр, сало-
матлигим яхшиланди. Аммо давола-
ниш даврида мактабга боролмаганим, 
дарсларни ўзлаштирмаганим, ўқишга 
кириш учун яхши тайёрланмаганим 
учун институтга қандай кирарканман, 
деган хавотирим бор эди. 

Шифохонада даволанаётганимда 
Президентимизга бу масканда биз 
каби беморлар учун яратилган шароитлар учун миннатдорчилик мактуби ёздим. Хат-
да, шунингдек, келажакда Ўзбекистон давлат жаҳон тиллари университетига ўқишга 
кириш орзуим борлигини ҳам билдирдим. Буни қарангки, саноқли кунлардан сўнг жа-
воб хати олдим. Давлатимиз раҳбари ўз хатида менга соғлик-саломатлик тилаб, тез 
орада ўқишга киришим масаласида Ўзбекистон давлат жаҳон тиллари университети 
раҳбарияти мен билан боғланиши ҳақида ёзди. Ўша пайтдаги қувончимни кўрсан-
гиз эди. Бутун дардларим унут бўлди. Хатни қайта-қайта ўқидим. Онам тинмасдан  
Президентимиз ҳақларига дуо қиларди.

Тўлиқ даволаниш курсини олиб қишлоққа қайтдик. 30 июнь — Ёшлар кунида 
уйимизга Жиззах вилояти ва Бахмал тумани жамоатчилик вакиллари, туманимиз 
ҳокими Муса Анорбоев, Ўзбекистон давлат жаҳон тиллари университети прорек-
тори Алишер Обиджонов келди. Президентимиз номидан менга Ўзбекистон дав-
лат жаҳон тиллари университетига грант асосида ўқишга қабул қилинганлигим 
тўғрисидаги сертификат, шунингдек, Жиззах вилоят ва Бахмал туман ҳокимликла-
рининг совғаларини топширди.

Тўғриси, давлатимиз раҳбарининг мендек оддий бир қишлоқ қизига нисбатан шун-
чалик эътибор ва меҳрибончилигидан кўзимга қувонч кўз ёшлари келди. Очиғи, каса-
лим жиддий эди. Аммо Президентимизнинг эътибори дардимга шифо берди, кела-
жакка ишонч уйғотди. Ўзимни янада соғлом, бардам, тетик тутишимга туртки бўлди.

Насиб қилса, давлатимиз раҳбарининг ишончини оқлаб, аъло баҳолар билан ўқиб, 
етук мутахассис бўламан ва элимизга, юртимизга хизмат қиламан.

Уйимизнинг бошланғич тўлови давлат то-
монидан тўлаб берилди. Қолганига имтиёзли 
равишда ипотека кредити расмийлаштир-
дик. Ҳозир ойма-ой тўлаб боряпмиз. Тур-
муш ўртоғим мунтазам спорт билан шуғул-
ланади. Ўтган йили ногиронлар ўртасидаги 
 парадзюдо бўйича Ўзбекистон чемпионатида 
учинчи ўринни эгаллади. Ҳар куни Жиззах 
шаҳридаги Кўзи ожизлар жамиятининг спорт 
залига бориб машқ қилади. Мақсади жаҳон 
чемпиони бўлиб, жонажон юртимиз байроғи-
ни баланд кўтариб, Ватанимиз шарафини 
 муносиб ҳимоя қилиш. 

Фурсатдан фойдаланиб, биз каби  шароити 
оғир одамларга ёрдам бераётгани учун 
 Президентимизга оиламиз номидан самимий 
миннатдорлик билдираман. Илоҳо, умрлари 
узоқ бўлсин.   

“Янги Ўзбекистон” мухбири
фарҳод НЕъМАтОВ ёзиб олди.

камбағалликни қисқартириш ва оилалар 
даромадини кўпайтириш орқали Янги Ўз-
бекистондаги ислоҳотларни амалга оши-
ришда ўз ҳиссам борлигидан хурсандман. 

Олган Бекар,
Туркия элчиси:
— Ўзбекистон халқи 

ва раҳбариятини мам-
лакат мустақиллиги бай - 
рами билан чин қал-
бимдан таб риклайман. 
Ўзбекистон мустақил 
р и в о ж л а н и ш н и н г  
31 йили давомида эриш-
ган натижалардан Тур-
кия ҳам беҳад мамнун. 
Ишонамизки, Президент  
Шавкат Мирзиёев бош-
лаган ислоҳотлар ўз меваларини бермоқда ва бу 
жараён давом этади.

Куни кеча Президент Шавкат Мирзиёевнинг 
фармони билан мамлакатларимиз ўртасидаги кўп 
қиррали ва  ўзаро манфаатли ҳамкорликни ҳар то-
монлама ривожлантириш, узоқ муддатли ва кенг 
қамровли муносабатларни янги босқичга кўта-
риш борасидаги самарали фаолияти учун Туркия 
Вице-Президенти Фуат Октай “Дўстлик” ордени 
билан мукофотланди. Фурсатдан фойдаланиб, 
Туркияга кўрсатилган бундай юксак эътибор учун 
Шавкат Мирзиёевга чуқур миннатдорлик билди-
раман. Ўйлайманки ушбу мукофот икки мамлакат 
ўртасидаги ўзаро муносабатларни янада жадал-
лаштиришга хизмат қилади.

Гжегорж Марчек,
Польша Муваққат 

ишлар вакили:
— Ўзбекистон давлат 

мустақиллигининг ўттиз 
бир йиллиги муносаба-
ти билан бутун ўзбек 
халқини қутлар эканман, 
мамлакатингизга янада 
каттадан-катта муваф-
фақиятлар ва бардавом 
тараққиёт тилайман.

Бугун Ўзбекистонда, 
жумладан, иқтисодий соҳада ҳам нақадар кенг 

қамровли ислоҳотлар амалга оширилаётганини 
кўриб турибмиз. Мамлакатингиз хорижий ҳамкор-
лар ва инвесторлар учун кенг йўллар очмоқда. 
Биз Тошкентнинг қандай ўзгариб бораётгани, за-
монавий ишбилармонлик пойтахтига айланаёт-
ганига гувоҳ бўляпмизки, буларнинг барчасини 
мамлакатда амалга оширилаётган кенг кўламли 
ўзгариш лар рамзи, деб биламан. Нафақат Тош-
кент, балки вилоятлар ҳам жадал ривожланмоқда. 
Бир неча кун аввал Самарқанддаги Халқаро сай-
ёҳлик марказининг тантанали очилиш маросими-
да иштирок этдим. Бу ҳам бунёдкорлик ишлари, 
Янги Ўзбекистонни барпо этиш йўлида ташланган 
навбатдаги амалий қадамдир.

Бугунги кунда Ўзбекистон билан ҳамкорликни 
янада мустаҳкамлашга нафақат Польшада, бал-
ки Европа Иттифоқининг бошқа давлатларида 
ҳам катта қизиқиш мавжуд. Янги Ўзбекистонга та-
раққиёт ва фаровонлик тилаймиз!

Кристиан Чобану,
Руминия элчиси:
— Ўзбекистон ва 

унинг меҳнаткаш халқи-
ни Мус тақиллик куни 
билан чин қалбимдан 
табриклар эканман, 
чексиз фаровонлик, 
мустаҳкам тинчлик ва 
осойишталик, мақсад-
ларига эришиш йулида 
улкан муваффақиятлар 
тилайман.

Биз Ўзбекистоннинг 
замонавий тараққиёти-
ни алоҳида қизиқиш билан кузатиб борамиз, ис-
лоҳотлар қандай яхши натижалар бераётганини 
кўриб турибмиз. Ишончимиз комилки, Ўзбекистон 
ўз халқининг порлоқ келажаги учун ўзгаришлар 
йўлини изчил давом эттиради.

Биз Руминияда ўзбек халқининг барча орзу- 
умидлари рўёбга чиқишига тилакдошмиз. Мам-
лакатингиз билан алоқаларни фаол ривожланти-
ришни истаймиз ва ушбу қутлуғ кунда ўзбек халқи 

билан биргаликда мамлакатингизнинг замонавий 
тараққиёти йўлида эришаётган муваффақиятлари 
ва ютуқларидан қувонамиз.

Язгули Маммедов,
Туркманистон элчиси:
— Бугун ажойиб 

байрам — Ўзбекистон 
мустақиллигининг 31 
йиллиги муносабати би-
лан қардош юрт халқига 
чин қалбимдан табрик 
ва эзгу тилакларимни 
изҳор этаман.

М ус та қ и л л и к н и н г 
дастлабки кунларида-
ноқ Туркманистон ва 
Ўзбекистон ўртасида 
изчил давом этиб ке-
лаётган анъанавий дўстлик ва яхши қўшничилик 
муносабатлари ҳозирги босқичда янги, стратегик 
даражага кўтарилганини мамнуният билан қайд 
этишни истар эдим.

Туркманистон ва Ўзбекистон раҳбарларининг 
мунтазам учрашувлари, очиқ ва дўстона мулоқот-
лари икки қардош мамлакат ўртасида барча соҳа-
лардаги ўзаро манфаатли ҳамкорликни янада 
мус таҳкамлаш, шунингдек, бутун дунё ва Марка-
зий Осиё минтақасида тинчлик ҳамда барқарор-
ликни қўллаб-қувватлашга қаратилгани билан кат-
та эътиборга сазовордир.

Мамлакатларимиз ўзаро манфаатли ҳамкор-
ликни ривожлантириш учун катта салоҳиятга эга. 
Туркманистон Президенти Сердар Бердимуҳаме-
довнинг жорий йил 14-15 июль кунлари Ўзбеки-
стонга давлат ташрифи чоғида томонлар сиёсий, 
савдо-иқтисодий, транспорт, сув-энергетика ва 
гуманитар соҳаларда ўзаро ҳамкорликни янада 
ривожлантиришнинг асосий устувор йўналишла-
рини белгилаб олдилар. 

Айни пайтда Тошкент ва Ашхободдаги элчихо-
наларимиз етакчиларимиз томонидан зиммамиз-
га юклатилган вазифаларни бажариш борасида 
фаол иш олиб бормоқда. Икки давлат чегарасида 
жойлашган замонавий инфратузилмага эга Ўзбе-
кистон — Туркманистон чегара савдо зоналарини 
яратиш бўйи ча фаол тайёргарлик кўрилмоқда. 
Бундан ташқари, икки давлат пойтахтларида мам-
лакатларимиз савдо уйларини ташкил этиш бўйи-
ча ҳам тегиш ли ишлар амалга оширилмоқда.

2018 йилда Тошкентда очилган “Ашхобод” 
боғи ҳамиша гавжум бўлиб, у ўзининг меъморий  

обидалари билан биродарлик муносабатларининг 
рамзи эканлигини мамнуният билан қайд этаман. 
Айни пайтда Ашхобод марказида гўзал мажмуа —  
“Тошкент” боғи барпо этилаётган бўлиб, у яқин 
келажакда фойдаланишга топширилади. Ушбу 
маж муа Туркманистон фуқаролари ва меҳмонла-
ри учун севимли маскан бўлиб қолиши шубҳасиз.

Бугун Ўзбекистон Президент Шавкат 
 Мирзиёевнинг раҳнамолигида ҳаётнинг барча 
жабҳаларида тараққиёт ва фаровонлик йўлидан 
ишонч билан бормоқда. Мамлакатингизда кенг 
кўламли ислоҳотлар ҳаётга татбиқ этилаётир, 
Ўзбекистон турли халқаро форум ва конгрес-
слар ўтказиладиган майдонга айланди, сайёҳлик 
салоҳия ти тобора юксалмоқда.

Марказий Осиёдаги энг йирик, ҳашаматли, кўп 
тармоқли мажмуа — Самарқанд шаҳрида яқинда 
очилган “Буюк ипак йўли” халқаро сайёҳлик марка-
зи ва унинг ҳудудида жойлашган “Абадий шаҳар” 
тарихий-этнографик мажмуаси бутун дунёдан 
меҳмонларни ўзига жалб этишига ишонаман.

Қардош ва кўпмиллатли Ўзбекистонга 
 муро жаат қилар эканман, ушбу ажойиб байрамда 
 менинг энг самимий табрикларимни қабул қили-
шингизни сўрар эдим.

Ўзбекистон раҳбарияти ва мамлакатингиз 
халқига мустаҳкам сиҳат-саломатлик, бахт-сао-
дат, тинчлик ва бардавом фаровонлик тилайман!

Мустақиллик айёми муборак бўлсин!

Ежи Мацулевич,
Ватиканнинг Муваққат ишлар вакили:
— Аввало, бутун Ўз-

бекистон халқини Мус-
тақиллик куни билан 
табриклайман. Бу ўзбек 
халқи ва мамлакат та-
рихи учун жуда муҳим 
сана, деб биламан.

Ҳар бир юбилей са-
наси мустақилликни 
мус таҳкамлаш рамзи 
бўлиб, барқарор ривож-
ланиш, халқ фаровон-
лигини юксалтириш, 
мамлакатингизнинг халқаро майдондаги нуфузи-
ни мустаҳкамлаш йўлидаги муваффақият ва ис-
лоҳотлар байрамидир.

Ҳар бир ўзбекистонлик шу заминда туғилга-
нидан, Ватани равнақи ва тараққиётига ҳисса 
қўшаётганидан хурсанд, деб ўйлайман. Уларнинг 
ҳар бирига сиҳат-саломатлик ва бахт-саодат, ўз  

мақсадларига эришишларида муваффақият ти-
лайман. Гўзал юртингиз тинчлигини сақлашда 
Яратганнинг мадади ва баракаларини тилайман!

Максим Геренжер,
Франциянинг Муваққат ишлар вакили:
— Бугун Ўзбекис-

тон мустақиллигининг  
31 йиллигига бағишлан-
ган тантанада иштирок 
этганимдан жуда хур-
сандман.

Мамлакатларимиз 
ўртасидаги икки томон-
лама муносабатлар 
муваффақиятли равнақ 
топмоқда. Ўзбекистон 
Шавкат Мирзиёев раҳ-
барлигида ўтган беш 
йил давомида жамият ҳаётининг барча жабҳа-
ларида кенг кўламли ислоҳотларни амалга оши-
ришда улкан муваффақиятларга эришди.

Франция бу ўзгаришларни, жумладан, иқтисо-
дий, технологик, таълим ва бошқа соҳалардаги 
ислоҳотларни қўллаб-қувватлайди. Ўзбек халқига 
янада юксак тараққиёт ва фаровонлик тилаймиз.

Зехавит Бен-Хиллель,
Исроил элчиси:
— Аввало, Ўзбекис-

тон раҳбарияти ва хал-
қини мус тақилликнинг 
31 йиллик айёми билан 
чин қалбимдан табрик-
лар эканман, янада кат-
та тараққиёт ва фаро-
вонлик тилайман.

Мустақилликнинг ўт-
тиз бир йиллиги мамла-
катингизнинг изчил ва 
барқарор ривожланиши-
даги ғоят муҳим босқич-
дир.

Шу ўринда Ўзбекистон — Исроил муносабатла-
ри, жумладан, савдо, технология, маданий-гума-
нитар соҳаларда жадал ривожланиб бораётганини 
катта мамнуният билан қайд этишни истар эдим.

Ишончим комилки, Ўзбекистон ва Исроил 
халқлари фаровонлиги йўлида муносабатлари-
миз янада мустаҳкамланади. 

“Дунё” АА

БУГУН ªЗБЕКИСТОН ПРЕЗИДЕНТ ШАВКАТ МИРЗИЁЕВ РА²БАРЛИГИДА
ТАРА¯¯ИЁТ ВА ФАРОВОНЛИК ЙªЛИДАН ИШОНЧ БИЛАН БОРМО¯ДА

31 август куни “Янги Ўзбекистон” боғида Ўзбекистон Республикаси давлат 
мустақиллигининг 31 йиллигига бағишланган байрам тантаналари бўлиб ўтди. 
Ўзбекистон Президенти Шавкат Мирзиёев ўзбек халқини ушбу қутлуғ сана билан 
табриклади. Давлатимиз раҳбари барча муваффақиятларимиз асоси ҳисобланган бу 
сана ўзбекистонликлар учун доимо энг қадрли байрам бўлиб қолишини таъкидлади. 
Тадбирда иштирок этган хорижий мамлакатлар дипломатик миссиялари раҳбарлари 
Ўзбекистон раҳбарияти ва халқини ушбу миллий айём билан қутлади.



Давр нафаси 2022 йил 1 сентябрь, 179-сон 5
ªзбекистон Республикаси 

муста¯иллигининг 31 йиллигига

Президентимиз давлат раҳбари сифатидаги 
фаолиятининг дастлабки кунларидан бошлаб 
илм-фан ва инновацион фаолиятни қўллаб-қув-
ватлаш, илм аҳлини рағбатлантиришга алоҳида 
эътибор қаратиб, билимга асосланган барқарор 
иқтисодиётни ривожлантириш лозимлигини таъ-
кидлаганди. 

Инновацион ривожланиш вазири Иброҳим 
АБДУРАҲМОНОВ билан суҳбатимиз иқтисодиёт 
тармоқларида илм-фаннинг ўрни, вазирлик олди-
даги вазифалар, инновацион ғоя ва технология-
лар орқали мамлакатимизнинг халқаро майдон-
даги имижини ошириш хусусида бўлди.

— Вазирлик ташкил этилгунга қадар инно-
вацион ғоя, ишланма ва технологияларни таҳ-
лил қилиб, қўллаб-қувватлаш ва жорий этиш-
ни таъминловчи ягона орган мавжуд эмасди. 
Бу, ўз навбатида, фан, таълим ва ишлаб чиқа-
ришнинг тўлиқ интеграциялашишига имкон 
бермаган. Бугунги кунда вазирлик бу борада 
салоҳиятли ташкилотга айлана олдими?

— Инновацион ривожланиш вазирлиги олдида 
турган биринчи галдаги вазифа илмий натижадор-
ликни таъминлаш, яъни илмни маблағга айланти-
риш эди. Фан, таълим ва ишлаб чиқариш ўртаси-
да кўприк вазифасини ўтовчи органнинг қисқа вақт 
ичида катта натижаларга эришишида, албатта, бу 
борадаги ислоҳотларнинг ўрни беқиёс.

Биринчи галда илмий инфратузилмани ривож-
лантиришга эътибор қаратдик. Ғояни маҳсулотга 
айлантиришда бу муҳим жиҳат. Олий таълим му-
ассасалари таркибида махсус фондлар ташкил 
этилиб, талаба ва профессор-ўқитувчиларнинг 
илмий ишларини тижоратлаштириш йўлга қў-
йилди. Шунингдек, инновациялар бўйича прорек-
торлар ҳамда директор ўринбосарлари лавози-
ми жорий қилинди. Мана шу жараён изланувчан 
ёшларни топиш, уларни қўллаб-қувватлашда 
самарали омил бўлди. Илмдан манфаат кўриш, 
ишлаб чиқаришга йўналтириш, деган тушунча 
барчада қизиқиш ва ишонч уйғотди.

Авваллари олий таълим муассасалари бирор 
илмий иш, кашфиёт қилса, уни тижоратлаштира-
диган механизм қонунчилигимизда йўқ эди. Энди-
ликда ўқув муассасалари ҳам бемалол корхона 
ташкил этиб, ўз ғояларини даромадли маҳсулотга 
айлантирадиган яхлит тизим йўлга қўйилди. Мана 
шундай маҳсулотлардан олинадиган фойданинг 
етмиш фоизи ишланманинг эгаси, яъни лойиҳа 
муаллифига тегишли бўлади. Бу олимлар учун 
чинакам имконият, уларнинг давлат томонидан 
қўллаб-қувватланишининг яққол намунаси. Ку-
затувларимдан келиб чиқиб айтишим мумкинки, 
бундай тизим кўплаб мамлакатларда йўқ. Соҳани 
ривожлантиришга қаратилган эътибор сабаб биз 
илм-фан ва ишлаб чиқаришни интеграциялов-
чи салоҳиятли ташкилотга айлана олдик. Сўнгги 
беш-олти йилни эса, илмий натижадорликни таъ-
минлайдиган “олтин” давр бўлди, дейиш мумкин.

— Илмга асосланган иқтисодиётнинг афзал-
ликлари нимада ва инновацион экосистемани 
шакллантиришга қай даражада эътибор қара-
тиляпти?

— Инновацион экотизимни ривожлантириш бо-
расида катта қадам ташланди, деб айтишим мум-
кин. Қисқа вақт ичида мамлакатимизнинг кўплаб 
ҳудудларида бизнес ва стартап-акселераторлари, 
ёшлар технопарклари, инновацион марказлар, 
INNO ўқув-ишлаб чиқариш технопарклари фао-
лияти йўлга қўйилди. Инновацион экотизимнинг 
бундай элементлари ҳар бир вилоятда ташкил 
этилмоқда. Кўпчилигимизга бутунлай ёт бўлган ту-
шунчалар, янги тизим чекка ҳудудларгача жадал 
кириб бордики, одамлар ҳар соҳадаги муаммони 
илмий ёндашиб ҳал этса бўлишига, импорт ҳи-
собига олиб келинаётган ҳар қандай маҳсулотни  

ўзимизда ишлаб чиқариш мумкинлигига ишона 
бошлади. Лабораторияларни жиҳозлаш бўйича 
ҳам катта ишлар амалга оширилди, бунга зарур 
маблағ ажратилди. Глобал инновацион индекс-
нинг тегишли индикаторида илмга бериладиган 
эътибор ва маблағнинг йўналтирилиши бўйича 
81-ўринни эгалладик.

Саноат ишлаб чиқаришида сармоя киритила-
ди ва ўша сармоядан ортиқроқ фойда кўрилади, 
холос. Инновацион ишлаб чиқариш дегани, илмга 
асосланган иқтисодни ривожлантиришдир. Яъни 
бу жараёнда қўшимча қиймат яратилади, харажат 
кам, фойда эса юқори бўлади. Мана шу бирин-
чи қисмнинг кам бўлиши учун ҳам иқтисод илмга 
асосланган бўлиши керак. Ҳар қандай лойиҳани 
амалга оширишда ишчи кучи, энергия, сармоя-
нинг кам сарфланиши эътиборга олинади.

Илмга асосланган иқтисодиётнинг асосини 
илм-фан, рационализаторлик ғоялари, интеллек-
туал қобилият ва инсон капитали ташкил қилади. 
Инновациялардан кўзланган мақсад — ғоя асо-
сида яратилган маҳсулот маҳаллий ва жаҳон бо-
зорларига мос бўлиши керак. Шу билан бирга, уни 
сотиб олишга ҳамманинг қурби етиши ҳам инобат-
га олинади. Янги маҳсулот турдошларидан арзон 
бўлсагина бозорга мослашиши, фойда бериши 
осонлашади. Олим ҳам ўзи кўзлаган фойдаси-
ни олади. Инновацион экотизимнинг қулайлиги 
ҳам шунда. Эътироф этиш жоиз, юртимизда 
илмга асосланган иқтисодиётни ривожланти-
риш йўлида амалга оширилаётган чора-тад-
бирлар одамлар учун ёт бўлган экотизимни 
осон амалга ошириш имконини бермоқда. 

— Вазирлик инновацион фаолиятни 
унинг индикаторлари асосида баҳолаш 
ва илғор технологиялар жорий этилиши 
талаб қилинадиган тегишли тармоқ ва 
соҳаларни белгиловчи орган ҳам санала-
ди. Мана шу баҳолаш мезонлари нималар-
га асосланган ҳолда ишлаб чиқилмоқда?

— Албатта, соҳалар ва ҳудудлар учун зарур 
инновацияларни белгилаш катта кузатувни талаб 
қилади. Масалан, фармацевтика, доривор ўсим-
ликлар ишлаб чиқаришга эҳтиёжимиз катта. Шун-
дан келиб чиқиб, бу борада йирик лойиҳаларни 
амалга оширишимиз зарур.

Қишлоқ хўжалиги соҳасини оладиган бўлсак, 
иқлим ўзгариши, сув танқислигига ечим бўла-
диган лойиҳалар керак. Шунингдек, муқобил 
энергетикани жорий қилиш ҳам замон талаби. 
Янги лойиҳаларни ҳудудлар кесимида тўғри жой-
лаштиришда маҳаллий шароитлар, муаммоларни 
ҳисобга олиб, инновацияларни жорий қиляпмиз. 
Ҳар бир туманнинг ўсиш драйверларини инобатга 
олиш ҳам муҳим мезон саналади. Мисол тариқа-
сида Нишон туманини оладиган бўлсак, ҳудудда 
сув танқислиги кузатилади, тупроғи шўр. Маҳал-
лий олимлар сувни чучуклаштириш, шўрга чидам-
ли ўсимликлар навларини кўпайтириш борасида 
ишлаяпти. Ҳудудга хос яна бир муаммо ўсимлик 
кушандаси — чигирткага қарши курашиш учун 
15 миллиард сўм маблағ сарфланади. Мана шу 
сарфни камайтириш учун чигиртка унини ишлаб 
чиқаришни йўлга қўйдик. Яъни зараркунанда ҳам 
фойда манбаига айланди. Умуман олганда, олим-
ларимиз барча соҳаларни таҳлил қилади, унинг 
ривожи учун қандай инновациялар зарурлигини 
белгилаб, илмий изланишлар олиб боради.

— Хорижий давлатларнинг инновацияларга 
масъул ташкилотлари билан ҳамкорлигимиз 
қай даражада, сўнгги йилларда ҳамкорликни 
мустаҳкамлаш борасида қандай ишлар амалга 
оширилди?

— Инновацион маҳсулотларни ишлаб чиқариш 
ҳамда жорий этиш борасида юқори тажриба ва 
салоҳиятга эга бўлган хорижий мамлакатлар ил-
мий муассасалари ва халқаро ташкилотлар би-
лан ҳамкорлик қилиш, уларнинг тажрибаларидан 
мамлакатимиз фани, саноати ва иқтисодиётини 
ривожлантиришнинг долзарб муаммоларини ҳал 
қилишда фойдаланиш бўйича самарали тизим 
йўлга қўйилди. Тўғриси, бир вақтлар биз билан 
қўшма лойиҳалар қилишга иккиланган мамлакат-
лар ҳозир кўплаб соҳаларда ҳамкорликни таклиф 
этмоқда. Бу давлатимиз томонидан яратилган им-
кониятларнинг самараси.

Мамлакатимизда илмий ва инновацион экоти-
зим ва тегишли инфратузилмаларни ривожлан-
тириш ҳамда кадрлар салоҳиятини ошириш ба-
робарида, халқаро ҳамжамият билан алоқаларни 
чуқурлаштириш ишлари олиб борилмоқда. Бугун 
вазирлик томонидан Хитой, Россия, Ҳиндистон, 
АҚШ, шунингдек, Европа, Марказий Осиё, яқин ва 
узоқ Шарқ давлатлари ҳамда бошқа кўплаб мам-
лакатлар, халқаро ташкилотлар ва хорижий ил-
мий муассасалар билан яқин алоқалар ўрнатил-
ган. Ҳозирда ушбу мамлакатлар билан соғлиқни 
сақлаш, ахборот технологиялари, қишлоқ хўжали-
ги, энергетика ва экология ҳамда бошқа соҳалар-
да ҳамкорлик қиляпмиз. Хорижлик ҳамкорлардан 
шу йилнинг ўзида 20,7 миллиард сўмлик 43 турда-
ги лаборатория асбоб-ускуналари харид қилинди. 
Вазирлигимиз томонидан 300 дан зиёд учрашув 
ва музокаралар ўтказилди, 100 дан ортиқ келишув 
ҳужжатлари имзоланди. Қўшма лойиҳаларнинг ак-
сарияти бугун ҳам давом этмоқда ва биз бу нати-
жаларда тўхтаб қолмоқчи эмасмиз.

Энг сўнгги ўрнатилган ҳамкорлик ҳақида гапи-
радиган бўлсам, жорий йил 14–21 август кунлари 
Саудия Арабистони Подшоҳлиги таълим вази-
ри билан ўзбекистонлик ёшларнинг ушбу юртда 
таҳсил олиши ва инновацион технологияларни  

дайжестлар яратилди. Ҳозирда университетлар, 
таълим муассасаларида ҳам “ақл марказлари” 
фаолияти йўлга қўйилмоқда. Бу ўқув даргоҳи 
йўналишидан келиб чиқиб, янги йирик лойиҳа-
ларни амалиётга татбиқ этиш соҳа ривожига қа-
ратилган қадамлардир. Жаҳон амалиётига назар 
ташлайдиган бўлсак, “ақл марказлари” жуда катта 
самара берган. 

— Янги ёндашув бўлгани ва бозорда синов-
дан ўтмагани учун тадбиркорлик субъектлари 
инновациялардан чўчийди. Мана шу қўрқувни 

енгиб, бозор тамойилларига мослашишни 
таъминлайдиган методлар яратилганми?

— Жаҳон тажрибаси шуни кўрсатадики, 
инновацияни барча бирдек қабул қилиши-
ни кутиш керак эмас. Масалан, биотехно-
логияларни олайлик. Янги ўғит, препарат 
яратдингиз, лекин уни деҳқонга олиб бориб 
берсангиз, у ишлатишни билмаса, янгилик 
бесамар кетган бўлади. Шунинг учун ҳам 
ҳар бир инновацияни хизмат кўрсатиш би-
лан боғлаб, “спин-офф” корхоналарини 
ташкил қиляпмиз. Дейлик, суғориш техно-

логияларини ишлаб чиқаришга ихтисослаш-
ган компания деҳқон учун ўша технологияни 

йўлга қўйиб беради, натижага эришгунга қадар 
кузатиб, маслаҳат бериб туради. Яна бир жиҳат: 

тадқиқотчилар томонидан катта муаммоларга 
ечим бўладиган лойиҳалар яратилади ва ўқув ла-
бораториясидагина синовдан ўтказилади, аммо 
серияли ишлаб чиқаришгача етиб бормайди. Бу 
ўз-ўзидан илмий натижадорликнинг пасайишига 
олиб келади. Мана шу муаммони бартараф этиш 
учун олий таълим муассасалари қошида ҳам ака-
демик “спин-офф” корхоналари ташкил қилиняпти. 
Бу илмий тадқиқотларнинг сифатини юксалтириш 
баробарида ташкилот манфаатдорлигини ҳам 
оширади. Шунингдек, таълим муассасасида зарур 
техника ва технологиялар билан таъминланган ла-
бораториялар фаолияти йўлга қўйилса, у хизмат 
кўрсатувчи вазифасини ҳам ўтай олади. Бу ҳам ўз 
навбатида, фойда келтиради.

Жорий йил олий таълим муассасаларида 40 га 
яқин, илмий ташкилотларда эса 30 га яқин акаде-
мик ва ишлаб чиқарувчи “спин-офф” корхоналари 
фаолияти йўлга қўйилади. Катта корхона таркиби-
да ташкил қилинган кичик корхона — “спин-офф”-
лар янги маҳсулот ишлаб чиқаришда кутилгандек 
натижани берса, кейин уни катта корхоналар со-
тиб олади. Ёши катта инсонлар билан суҳбат-
лашсак, қанчалаб ихтиролар вақтида эътибор 
бўлмаганидан стол тортмаларида чанг босиб қо-
либ кетганидан куюниб гапиради. Бугун эса янги 
маҳсулот турлари кўпаяётганидан англашимиз 
мумкинки, лойиҳаларни тижоратлаштиришга кат-
та аҳамият қаратилмоқда.

— Инновацион экотизимнинг бир бўлаги 
бўлган технопарклар фаолияти қай даражада 
йўлга қўйилди? 

— Технопарк — ҳудудий, илмий, технологик 
ва инновацион лойиҳаларни амалиётга татбиқ 
этувчи база ҳисобланади. Илмий-тадқиқот инсти-
тутлари, саноат объектлари, бизнес марказлари, 
кўргазма майдонлари, таълим муассасалари, шу-
нингдек, хизмат кўрсатиш объектларини ўз ичига 
оладиган мураккаб комплекс ҳаётимизда оддий 
ҳолга айланди. Замонавий илм-фан шаҳарлари —  
янги технологияларни жорий этиш учун нафақат 
платформа, балки, ноёб меъморий лойиҳалар 
амалга ошириладиган маскан ҳам саналади. Де-
мак, давлат томонидан бундай ёндашувларни 
қўллаб-қувватлайдиган тизим йўлга қўйилган.

Бугунги кунда юртимизнинг Андижон, Тошкент, 
Сирдарё ҳамда Самарқанд вилоятларида Ёшлар 
технопарклари фаолияти йўлга қўйилган. Улар 
робототехника, ахборот технологиялари, автомо-
билсозлик, 3Д моделлаштириш, қурилиш ва бош-
қа йўналишларга ихтисослаштирилган. Ёшлар-
нинг “стартап” лойиҳаларини ривожлантириш ва 

уларни амалга ошириш учун ягона майдон ташкил 
этиш орқали ҳудудларнинг инновацион салоҳия-
тини ошириш мақсадида Ёшлар технопарклари-
да илмий ва инновацион фаолиятга 800 нафар 
ёшлар жалб қилиниб, акселерация дастури йўлга 
қўйилди. 2021 йилда Тошкент шаҳрининг Талаба-
лар шаҳарчасида 1,94 гектар майдонда “INNO” 
инновацион ўқув-ишлаб чиқариш технопарки бун-
ёд этилди. Мазкур технопарк ҳозирги кунда 4000 
га яқин ёшларни қамраб олган, уларнинг иннова-
цион лойиҳаларини такомиллаштириб, амалиётга 
татбиқ қилинмоқда. Бундан ташқари, технопаркда 
11 та cтартап корхона ташкил этилган. Ҳозирги 
кунда бу ерда 11 та инновацион маҳсулот ишлаб 
чиқарилиб, 24 та инновацион ғоялар прототипла-
ри яратилди. “Яшнобод” инновацион технопарки-
да ишлаб чиқарилаётган маҳсулотлар сони эса  
60 тага етди. Бир вақтлар бундай масканлар 
фақатгина ривожланган мамлакатларда бўлади, 
деб ўйлардим. Ҳозир юртимизда бундай шаҳар-
чалар сони ортиб бораётгани қувонарли, албатта.

— Юртимизнинг илм-фани учун масъул дав-
лат органи раҳбари сифатида Ўзбекистоннинг 
жаҳон илм-фани майдонидаги ўрнини қандай 
баҳолайсиз?

— Жаҳон илм-фани майдонидаги ўрнимиз ай-
рим соҳаларда етакчи саналади. Масалан, био-
технологиялар, инсон геномикаси, қишлоқ хўжа-
лиги, маркерларга асосланган селекция бўйича 
етакчимиз, деб айта оламан.

Охирги йилларда қишлоқ хўжалигини иннова-
цион ривожлантириш, тиббиётни ҳар томонлама 
қўллаб-қувватлашга қаратилган ислоҳотлар, дав-
латимиз раҳбари имзолаган қарор ва фармонлар 
ижросини таъминлаш борасидаги ишлар бизни 
мана шундай юқори ўринларга олиб чиқди. Лекин 
баъзи соҳаларда ўрта ўринлардамиз. Демак, ол-
динда бажаришимиз зарур бўлган ишлар кўп. Ил-
мий тадқиқотларни ҳамкорликда амалга ошириш, 
етакчи давлатларнинг олимлари билан мулоқотни 
йўлга қўйиш ва уни янада кенгайтиришимиз керак. 

— Сўнгги йилларда юртимизда жорий этил-
ган инновацияларнинг энг муҳими қайсилар?

— Жаҳон мамлакатлари томонидан эътироф 
этилган, катта самара берган инновациялари-
миздан бири бу — коронавирус инфекциясини 
аниқловчи ПЗР тести.  Шунингдек, мазкур инфек-
цияга қарши турли вакцина ва дори воситалари-
нинг яратилгани.

Бундан ташқари, ҳайвон вакциналари яратил-
ди. Жарроҳлик вақтида қонни тўхтатувчи гемо-
губкаларни ишлаб чиқаришни ҳам йўлга қўйдик. 
Бу маҳсулотлар импорт ўрнини қоплаб, катта са-
мара берди. Кўзи ожизлар учун электрон брайл 
алифболари ва электрон ҳассалар яратилди. Мо-
лекуляр аллергологик марказ ташкил қилинди —  
бу йўналишда ҳам жаҳон билан рақобатлаша 
оламиз. Телемедицина соҳасидаги фаолиятимиз 
ҳам хорижий давлатлар томонидан эътироф этил-
моқда. Биотехнологиялар соҳасидаги янгиликла-
римиз эса кўплаб мамлакатлар томонидан юқори 
баҳоланган. 

Янги Ўзбекистоннинг тараққиёт стратегиясида 
Тошкент шаҳрининг ҳар бир туманида “Инновация 
ва технология марказлари” фаолиятини йўлга қў-
йиш белгилаб қўйилган. Улардан кўзланган мақ-
сад, шаҳарсозлик лойиҳаларига “ақлли шаҳар” 
концепциясини жорий этиш орқали аҳолига қулай-
лик яратишдир. Ҳозир Олмазор туманида бу бо-
радаги ишлар фаол  йўлга қўйилмоқда.

Умуман олганда, инновацион ривожланиш бо-
расида ҳали олдимизда катта ишлар турибди. 
Ўзбекистоннинг 2022–2026 йиллардаги иннова-
цион ривожланиш концепциясини амалга ошириш 
орқали янада катта марраларга эришамиз, деб 
умид қиламан.

“Янги Ўзбекистон” мухбири
феруза ЖЎРАЕВА суҳбатлашди.

ИЛМИЙ НАТИЖАДОРЛИКНИ 
ОШИРГАН “ОЛТИН” ДАВРБир вақтлар илмий 

изланишлар, лойиҳалар ҳақида 
гап кетса, кўз ўнгимизга ижод 
хоналари ва токчаларда турган 
қалин папкалар, мақола, 
диссертация кўринишидаги 
илмий ишлар гавдаланарди. 
Бугун бу тушунча анча 
кенгайган. Илмий лойиҳалар 
янги маҳсулот сифатида 
саноат тармоқларида 
қўлланилмоқда. Шиддат 
билан янгиланиб бораётган 
замонда турмушимизга илм-
фан ютуқлари, инновацион 
технологиялар жадал кириб 
келяпти. 

Вазирликнинг ўтган уч йилдаги асосий миссияси инсон 
капиталини риВожлантириш билан боғлиқ бўлди. бунинг 
учун, албатта, зарур шароит талаб этилади. мана шу 
ёндашуВ асосида ҳар бир олий таълим муассасасида 
ёшлар технопаркларини қуряпмиз. технопаркларнинг бир 
компоненти сифатида бизнес акселераторлар, инкубаторлар, 
коВоркинг марказлари Ва форсайт марказлар — “ақл 
марказлари” фаолият юритади. 

таълим соҳасига интеграция қилиш бўйича Под-
шоҳлик тажрибасини ўрганиш ҳамда ушбу таж-
рибани Ўзбекистон шароитида қўллаш маса-
лалари муҳокама қилинди. Ҳар йили 20 нафар 
ўзбекистонлик ёш олимларнинг Подшоҳликнинг 
етакчи университет ва илмий марказларида ма-
лака ошириши йўлга қўйилиб, икки давлат олим 
ва тадқиқотчилари ўртасида умумий қиймати  
1 миллион доллар бўлган илмий тадқиқотлар тан-
ловларини ўтказиш, Саудия Арабистони Таълим 
вазирлиги томонидан муҳандислик йўналишида 
ўзбекистонлик ёшлар учун бакалавр, магистр 
ва докторлик даражаларида таҳсил олиш учун 
алоҳида квоталар ажратиш масаласи кўриб чиқил-
ди. Шунингдек, Ўзбекистонда Саудия Арабис-
тонининг “Илмий маркази”ни ташкил этишни ҳам 
режалаштирдик. 2022 йилнинг 17–21 октябрь кун-
лари пойтахтимизда бўлиб ўтадиган “InnoWeek.
uz-2022” ҳафталигида Саудия Арабистони олим-
лари, қатор соҳа вакиллари иштирокида Ўзбекис-
тон — Саудия Арабистони илмий форумини таш-
кил этамиз. 

— Ёшларнинг илм-фанга муҳаббатини оши-
риш учун олий таълим муассасалари қошида 
“ақл марказлари” — форсайт марказлар очи-
лишини таъкидлаган эдингиз. Бундай марказ-
ларнинг аҳамияти нимада? Жаҳон амалиётида 
бундай ёндашув яхши самара берганми?

— Вазирликнинг ўтган уч йилдаги асосий мис-
сияси инсон капиталини ривожлантириш билан 
боғлиқ бўлди. Бунинг учун, албатта, зарур шароит 
талаб этилади. Мана шу ёндашув асосида ҳар бир 
олий таълим муассасасида ёшлар технопаркла-
рини қуряпмиз. Технопаркларнинг бир компоненти 
сифатида бизнес акселераторлар, инкубаторлар, 
коворкинг марказлари ва форсайт марказлар — 
“ақл марказлари” фаолият юритади. Талабалар 
томонидан кўтариб чиқилган бирор муаммонинг 
муҳокама қилиниши ва ечими топилиши ҳамда 
унга доир маҳсулот ихтиро этилиши учун шароит 
яратиш ақл марказларининг вазифаси саналади.

БМТ Тараққиёт дастури асосида вазирликда 
йўлга қўйилган “ақл маркази” ҳозирда вазирлик 
ҳузуридаги Илмий-техник ахборот маркази бў-
либ ривожланди. Пандемия вақтида бу марказда 
муҳим лойиҳалар амалга оширилиб, коронавирус 
муаммоси ва бошқа долзарб масалалар бўйича 

Салтанатларни ўз вақтида қилинган улкан 
ислоҳотлар юксалтирган, тараққий эттирган. Ис-
лоҳотлар пайдо бўлган эҳтиёжни ҳосил берадиган 
умумжамият ҳаракатига айлантиради, тўниб қол-
ган жамиятга янги фикр, янги ғоя беради, генлар-
ни қитиқлаб, сафарбар қилади. Зеро, ҳар бир ис-
лоҳот янги фикр, янги қараш, янги муносабатлар 
деганидир. 

Ислоҳотларда миллат онги, фикр, қараш, 
 ташаббуслар янгиланади. У миллат руҳини, муно-
сабатларини янги куч ва қувват билан тўйинтира-
ди. Унда ягона мақсад, бирдамлик, ҳамжиҳатлик 
пайдо қилади. 

Ислоҳотлар ҳақида фақат гапириш керак эмас. 
Уни амалга ошириш керак. Яъни ҳамма ҳам орзу 
қилиши мумкин. Бироқ орзуга эришиш учун саъй- 
ҳаракат лозим. Орзулар рўёбга чиқса, хаёллар 
ҳақиқатга айлансагина одамларда ишонч пайдо 
бўлади. 

Буюк ипак йўли ўтган йўллар шунчаки сав-
до-сотиқ, иқтисодий ва маданий алоқалар йўли 
эмас. Буюк ипак йўли бу йўл ўтган чорраҳаларда 
жойлашган давлатларнинг қудратини намойиш қи-
лувчи тарихий далил ҳам.

Ўзбекистон қадим Буюк ипак йўли кесишган 
манзилда жойлашган. Бу бизнинг тарихдан қадим 
давлат бўлганимизни, шаҳарларимиз қадимдан 

дунё билан кенг ва мунтазам алоқалар ўрнатга-
нини, дунё тамаддунида ўз ўрнига эга бўлганини 
исботлаб туради. 

Тарих далолат берадики, давлатчилик қудра-
тини иқтисодий, сиёсий салоҳияти билан бирга 
у ерда бунёд этилган шаҳарлар ҳам кўз-кўз қи-
лади. Чиндан Оврупогача бўлган Буюк ипак йўли 
йўналишидаги дунё маданияти ўчоқлари бўлган 
шаҳарлар қаторида ҳамиша Самарқанд, Бухоро, 
Хива, Термиз, Кеш номлари саналади. Бу шаҳар-
лар бизнинг давлатчилик қудратимизни кўз-кўз 
қилиб турган. Шаҳарлар давлатларнинг кўрки,  
қудрати бўлиб келган.

Шаҳарларнинг кўрки, чиройи, меъморий ечим-
лари, ободлиги шунчаки шаҳарсозлик намунаси 
эмас, давлатнинг куч-қудратини, шу шаҳарни бун-
ёд этган халқнинг салоҳиятини, дунё тамаддуни-
даги ўрнини ҳам намоён қилади.

Амир Темур даврида юртимизга элчи бўлиб 
келган кастилиялик машҳур сайёҳ Руи Гонсалес 
де Клавихонинг “Кундалик”ларида Самарқанд 
шаҳри, одамлари, савдо-сотиғи, урф-одат ва 
анъаналари ҳақида қимматли маълумотлар бе-
рилади. Ҳеч шубҳасиз, бу китоб темурийлар дав-
ри маданиятини ўрганишда муҳим манба бўлиб 
хизмат қилади. 

Заҳириддин Муҳаммад Бобур  “Бобурнома”да 
“Рубъи маскунда Самарқандча латиф шаҳр 
камроқдур. Тулу рамзи нужумий даража ва 
дақиқадур, арзи даража ва дақиқадур. Шаҳри 
 Самарқанддур, вилоятини Мовароуннаҳр дер-
лар... Эли тамом сунний ва покмазҳаб ва мута-
шарриъ ва мутадаййин элдур”, дея бу шаҳарга 
таъриф беради. 

Ўтган асрнинг 20-йилларида жадид бобомиз, 
биринчи профессоримиз Абдурауф Фитрат Гер-
манияга талабаларни жўнатишдан олдин бежиз 
Самарқандга олиб бориб, Амир Темур сағанаси 
қошида қасамёд қилдирмаган. Чунки Самарқанд-
ни ўзбек миллатининг азиз каъбаси деб билган. 
Бу элнинг шавкати ва шони, улуғлигини қайта-
риш ва Самарқандга ёруғ юз ила қайтмоқлик он-
тини хорижга кетган талабалар ҳеч қачон уну-
тишмайди.

Сўнгги йилларда мамлакатимиз улкан ислоҳот-
лар майдонига айланди. Пойтахтдан тортиб, олис 
ҳудудларгача ислоҳотлар ўз самарасини бера  
бошлади. Халқимизнинг руҳиятида ухлаб ётган 
яратувчанлик руҳи қайта уйғонди.

Бундан бир неча йил олдин Президентимиз 
 Самарқандга ташрифида уни қайтадан, яъни 
Амир Темур давридаги каби “Ер юзининг сайқали”-
га, дунё тамаддуни марказига айлантириш нияти-
ни билдирганди. Бу мамлакатимиз раҳбарининг, 
элимизнинг орзуси эди. Биз бугун ана шу орзулар 
ушалгани, ушалганда ҳам худди эртаклардагидек 
афсонавий бир тарзда ҳақиқатга айланганининг, 
умуман, шаҳарларнинг меъморий кўркида янги 

ренессанс даври бошланганининг гувоҳи бўлиб 
турибмиз. 

Ренессанслар халқнинг дунё тамаддунига қан-
чалар улуш қўшганини далиллаб турувчи инкор 
этиб бўлмас тарихий ҳақиқатлардир. Иқтисодий 
ва сиёсий барқарорлик, ислоҳотларнинг англаб 
қилиниши, унга ҳар бир фуқаро масъул бўли-
ши маданий юксалиш, дунёга фикр, илм бериш 
эҳтиё жини пайдо қилади. Ислоҳотлардан қувват 
олган тафаккур эса ўз даврига мисли кўрилмаган 
илмий, маданий, моддий туҳфалар тортиқ қилади. 

Амир Темур ислоҳотлари ана шундай ис-
лоҳотлар эди. Айнан шунинг учун ҳам Самарқанд 
Соҳибқирон даврида дунёнинг сиёсий, илмий ва 
иқтисодий марказига айланганди.

Бугун кечаётган ислоҳотлардан кўзда тутилган 
мақсад ҳам шу. Ўзбекистонни дунёнинг тафаккур 
ва сиёсий масалалари ҳал бўладиган марказга 
айлантириш.

Бу эзгу ният бугун Самарқанднинг янги қиёфа-
си янги Самарқанд орқали яна рўёбга чиқмоқда.

Мамлакатимиз раҳбарининг Самарқандга 
ташрифи давомида халқимизга хос бунёдкор-
ликка, яратувчанликка яна бир карра гувоҳ бўл-
дик. Президентимиз ташаббуси билан бу ерда 
шарқона меъморий ечимга эга бўлган замонавий 
Конгресс ҳолл, халқаро сайёҳлик маркази, “Боқий 
шаҳар” меъморий ансамбли яратилишида халқи-
мизнинг қадим тарихи, бугуни ва эртанги келажаги 
ўз ифодасини топган.

Бу улкан меъморий обидада мамлакатимиз-
нинг турли ҳудудларига хос тарихий меъморий ан-
дозалар, миллий ҳунармандлик ва амалий  санъат 
анъаналари уйғунлашганки, ҳеч шубҳасиз, бу  
бунёдкорлик Янги Ўзбекистоннинг бугунги интили-
ши ва қудратини ўзида намоён этиб турибди. 

“Халқимизнинг ақл-заковати ва фидокоро-
на меҳнати билан бунёд этилган ушбу мажмуа 
Янги Ўзбекистонни барпо этиш йўлидаги яна 
бир салмоқли, зафарли натижа бўлди, десак, 
айни ҳақиқатни айтган бўламиз”, деди давла-
тимиз раҳбари Самарқанд шаҳрида “Буюк ипак 
йўли” халқаро туризм маркази очилишига бағиш-
ланган тантанали маросимда сўзлаган нутқида. 

Самарқанд ҳақидаги маълумотлар эрамиздан 
олдинги даврларга бориб тақалади. Ўз даврида 
фотиҳлар ҳам, ижод аҳли, олимлар ҳам, ҳунар-
манду қўли гул усталар ҳам Самарқандга талпин-
ган. Самарқандни нажот эшиги, эртанги умидининг 
бешиги, деб билган. Буюк ипак йўли даврига оид 
тарихий манзаралар, қадимий Афросиёб девори 
излари ўтмишда Самарқанд Шарқу Ғарбни бир-би-
рига боғлаб турувчи кўприк вазифасини ўтаган 
афсонавий шаҳар бўлганидан далолат беради. 

Амир Темур даврида шаҳар энг тараққий этган 
пойтахтлардан бирига айлантирилди. Дунёнинг 
кўплаб мамлакатларидан келган сайёҳлар, илм 
аҳли Самарқанд ҳақида илиқ хотираларини ёзиб 
қолдирган. Самарқанд ҳамиша ер юзининг сайқа-
ли бўлиб келган. 

Имом Бухорий, Хожа Аҳрор Валий, Абдураҳ-
мон Жомий, Алишер Навоий каби улуғ алломалар 
ҳаётида Самарқанд шаҳрининг алоҳида ўрни бор. 

Бугун бутун дунё глобал уруш хатарида яша-
моқда. Юзага келган чигал ва мураккаб вазиятдан 
чиқиб кетиш тобора хатарли тус олмоқда. Дунё 
иқтисоди издан чиқяпти, ер юзида глобал очлик 
хавфи кучайди. Бошқача айтганда, дунё ҳам сиё-
сий, ҳам иқтисодий жиҳатдан боши берк кўчага 
кирди.

Ана шундай паллада Самарқанд бугун катта 
анжуманларга мезбонлик қилишга тайёргарлик 
кўрмоқда. У яна худди Амир Темур давридаги-
дек, дунёнинг глобал муаммоларини муҳока-
ма қиладиган, нафақат минтақада, балки бутун 
жаҳонда тинчлик, барқарорликни ҳимоя қилаёт-
ган анжуманлар, демак, глобал сиёсий ва барқа-
рорлик масалалари ҳал қилинадиган шаҳарга 
айланяпти. 

Миллатимиз маънавияти пойтахти Алишер 
Навоийнинг бунёдкорлик ҳақидаги орзулари 
 Самарқанд билан боғлиқ. У шу шаҳарда ўқиган, 
Амир Темур қурган салтанат тафаккурини ва 
 бунёдкорлигини ўзлаштирган. 

Бугун шаҳардаги Навоий кўчасининг қўшни кў-
чага туташган тарихий биноларида миллатлараро 
дўстлик ва хорижий мамлакатлар билан ҳамкор-
ликка бағишланган музейлар ташкил этиш режа-
лаштирилмоқда. Бунда ҳам ўзига хос рамзий маъ-
но бор. Алишер Навоий ижодида энг кўп тараннум 
этилган мавзулардан бири дўстлик, эллар, элат-
лар ўртасидаги тинчлик, тотувлик масаласидир. 

Имом Бухорий ёдгорлик мажмуасининг тўлиқ 
қайта қурилаётгани шаҳар янги қиёфасининг уз-
вий давомигина эмас, аждодларимизнинг ислом 
маданиятига қўшган буюк хизматларини, бугунги 
авлод маърифатпарвар ажодларининг муносиб 
вориси эканини урғуловчи далилдир. 

Халқимизнинг севимли шоири Хуршид  Даврон 
Самарқандни келажак томон сузиб бораётган  
қайиққа ўхшатиб: 

Самарқанд — бу Ўзбекистоннинг
Остонаси, биринчи сўқмоқ.
Бироқ уни англамоқ учун
Шартдир бутун Ватанни ўтмоқ,
деган эди. 
Дарҳақиқат, Самарқанд Янги Ўзбекистоннинг 

давлатчилик қудратини кўз-кўз қиладиган шаҳарга 
айланяптики, бу ҳар биримизда фахр уйғотади.

Самарқанд мисолида айтиш мумкинки,  сўнгги 
йилларда юртимизда кечаётган бунёдкорлик 
ишлари қонимизда, руҳиятимизда ухлаб ётган 
азалий қувватлар уйғонишига хизмат қилишига, 
у ерда амалга оширилаётган ишлар, қад кўтара-
ётган мажмуалар эса Янги Ўзбекистонимизнинг 
 дунёга кенг очилаётган дарвозаси бўлиб қолиши-
га, мамлакатимизда юз бераётган буюк эврилиш-
лар дебочаси эканига ҳеч шубҳа йўқ.

Ўзбекистон азалдан тамаддунлар ватани бўлиб келган. Катта салтанатлар 
пайдо бўлган бу заминда. Инсоният тафаккурини юксалтирган, унга 
бевосита таъсир қилган маданиятлар, салтанатлар таъми қолган қонимизда. 
Тарихчиларни ҳайратга солган Тўмарис, Широқ, Жалолиддин Мангуберди, 
Амир Темур каби қаҳрамонлар руҳи бор вужудимизда. Бошқача айтганда, 
биз бугун ўзимизда, генимизда бутун бошли тарихни, виқорни, буюклик 
ва улуғворликни кўтариб юрибмиз. Томирларимизда дунёни ўзгартирган, 
дунёга янги фикр ва ғоя берган улуғлар қони оқмоқда. 

Жаббор ЭШОНҚУлОВ,
Ўзбекистон фанлар академияси 
Алишер Навоий номидаги давлат 
адабиёт музейи директори, 
филология фанлари доктори, 
профессор

Қарорнинг алоҳида эътиборга молик 
жиҳатларидан бири, унда ушбу юбилей 
тантаналарини ЮНЕСКО шафелигида 
халқаро миқёсда кенг нишонлаш кўзда 
тутилган. Зотан, Абу Райҳон Беруний 
таваллудининг 1050 йиллигини нишонлаш 
Ўзбекистон ташаббуси билан ЮНЕСКО 
Бош конференцияси қарорига асосан, 
ЮНЕСКОнинг 2022-2023 йилларда 
нишонланадиган халқаро юбилейлар 
рўйхатидан жой олган. 

Беруний жаҳон фани тарихига 
энциклопедик олим сифатида кирган, 
чунки у ўз даврининг қарийб барча 
соҳалари бўйича 150 га яқин асар ёзган. 
Унинг асарлари Мирзо Улуғбек, Николай 

Коперник каби олимларнинг астрономик 
кашфиётларига туртки бўлган. Беруний 
ўзи яратган астрономик ускуналар 
ёрдамида инсоният тарихида яратилган 
буюк ихтиро — глобусни кашф этган. 

Муаллиф географияга оид тадқи-
қотларида денгиз ва оролларнинг аниқ 
координатларини кўрсатиб, дунёнинг 
энг мукаммал харитасини ишлаб чиққан. 
Атлантика ва Ҳинд океанларининг 
туташганини исботлаб, Христофор 
Колумбдан беш юз йил аввал океан 
ортида Америка қитъаси мавжудлигини 
илмий башорат қилган.

Ернинг катталиги ва координатларини 
аниқлаш ҳамда тадқиқ этиш борасидаги 

кўргазмаларини ташкил этиш, янги 
спектакллар,  бадиий, мультипликацион ва 
тўлиқ метражли ҳужжатли фильмлар, кўп 
қисмли телесериал яратиш ҳамда уларни  
республикада ва хорижий мамлакатларда 
намойиш этиш каби туркум тадбирларни 
амалга ошириш белгилиб қўйилган. 
Қарордаги Абу Райҳон Беруний ҳақида 
“юқори сифатли медиамаҳсулотлар ҳамда 
аудиовизуал асарлар яратиш, уларни 
маҳаллий ва хорижий оммавий ахборот 
воситаларида эфирга бериб бориш, 
Интернет ва ижтимоий тармоқларга 
жойлаштириш, дунё миқёсида хештег ва 
челленж каби тарғиботнинг замонавий 

саъй-ҳаракатлари учун Беруний геодезия 
фанининг асосчиси, деб эътироф этилган.

Абу Райҳон Берунийнинг илм-фан 
тараққиётидаги ҳиссаси юксак баҳоланиб, 
Ойдаги кратерларнинг бирига ва Қуёш 
системасида 1986 йилда аниқланиб, 
Гарвард маркази томонидан 9936 рақами 
билан рўйхатга олинган кичик сайёрага 
Беруний номи берилган. 

Мазкур қарорнинг яна бир ўзига 
хос жиҳати шундаки, мустақиллик 
йилларида то ушбу қарорга қадар 
Баҳоуддин Нақшбанд, Имом Бухорий, 
Имом Термизий сингари ислом дини 
ривожига катта ҳисса қўшган кўплаб 
аждодларимизнинг илмий-маънавий ме-
росини ўрганишга ва мажмуаларини 
бунёд этишга устувор аҳамият бериб 
келинаётган эди. Ушбу қарор эса дунёвий 
илмлар ривожига, қолаверса, умумжаҳон 
илм-фани ва цивилизациясига салмоқли 
ҳисса қўшган қомусий алломанинг 
дунё миқёсидаги қўлёзма асарларини 
жамлашга ва ўрганишга ҳамда замон 
талабларига жавоб бера оладиган илғор 
технологияларни жалб қилган ҳолда ўсиб 

келаётган ёш авлод учун Абу Райҳон 
Беруний ҳақидаги маълумотлар базасини 
турли тилларда яратишга ва халқаро 
миқёсда кенг тарғиб қилишга,  улуғ аллома 
таваллуд топган Қорақалпоғистонда 
Абу Райҳон Беруний мажмуасини бунёд 
этишга қаратилди.

Қарорда Абу Райҳон Берунийнинг  
илмий-ижодий меросига мансуб қўлёзма ва 
бошқа маданий бойликларни реставрация 
қилиш, қомусий алломанинг ибратли 
ҳаёти ва бебаҳо асарлари ҳамда у 
яшаган даврга оид қўлёзмалар ва бошқа 
маданий бойликларни аниқлаш, уларнинг 
факсимиле нусхаларини Ўзбекистонга олиб 
келиш, тадқиқ этиш ва давлат электрон 
каталоги ҳамда ЮНЕСКОнинг рақамли 
кутубхонасига жойлаштириш чораларини 
кўришга ҳам алоҳида эътибор қаратилган. 

Шунингдек, қарорда Абу Райҳон Беруний 
мажмуасини яратиш, бу жойни сай ёҳлик 
марказига айлантириш, қомусий аллома 
ҳаёти ва илмий-маърифий фаолиятига 
бағишланган тасвирий санъат асарлари, 
миниатюралар, халқ амалий санъати 
намуналари ҳамда фотосуратлар 

технологияларини қўллаш”дан кўзланган 
мақсад ҳам ўсиб келаётган ёш авлодга 
аждодларимиз бебаҳо меросидан 
баҳраманд бўлиб, ўзлигини англашга ва 
бор ақл-заковатию куч-қудратини эл-юрт 
равнақига қаратишга қулай замин яратишдан 
иборат. Шу боис, қарорда “Беруний ва 
ёшлар” махсус дастурини ишлаб чиқиш 
ва амалга оширишга, умумий ўрта таълим 
ташкилотлари, академик лицейлар ва касб-
ҳунар мактаблари ўқувчилари ўртасида 
тегишли фан бўйича Абу Райҳон Беруний 
номидаги халқаро фан олимпиадасини 
ташкил этишга алоҳида эътибор қаратилган.     

Хулоса ўрнида айтиш мумкинки, тарих, 
яратувчанлик, сайёҳлик, илм-маърифат ва 
тараққиётни ўзида мужассам этган ушбу 
қарорда  Учинчи Ренессанс пойдеворининг 
тамал тошини қўювчиларга ўзига хос 
ибратомуз бир даъват бор: ренессанс 
пойдеворини яратувчилар доимо мангу 
барҳаёт, эл-юрт назди ва ардоғидадир, 
уларнинг киндик қони тўкилган замин 
қандай бўлишидан қатъи назар, табаррук 
масканга ва сўлим сайёҳлик гўшасига  
айланади, уларнинг бебаҳо илмий мероси 
дунёдаги турли тилларга ўгирилиб, нашр 
этилади ва жумлаи жаҳон бўйлаб асрлар 
оша маърифат ёғдуларини таратиб, 
одамларни илм-маърифату маънавий 
баркамоллик чўққиларини забт  этишга 
чорлаб келади.

БЕРУНИЙ ДА²ОСИГА юКСАК э²ТИРОМ
Баҳром АБдУҳАлИМОВ,
Ўзбекистон фанлар академияси  
вице-президенти, тарих фанлари доктори, профессор

Яқинда Президентимизнинг “Буюк мутафаккир ва қомусий олим Абу 
Райҳон Беруний таваллудининг 1050 йиллигини халқаро миқёсда кенг 
нишонлаш тўғрисида”ги тарихий қарори эълон қилинди.  

МУНОСАБАт

БУЮК ЭВРИ дебочасиЛИШЛАР

Саждагоҳ каби муқаддас шаҳар


